
Гуырдзыстоны органон закъон   
Прокуратурæйы тыххæй
(2025 азы 1-аг майы уавæрæй)
Хай I
Барлæвæрд, закъондæттынад, принциптæ æмæ хæслæвæрдтæ    
Сæр I
Иумæйаг уагæвæрдтæ  
Статья 1. Закъоны нысан  
1. Ацы закъон, Гуырдзыстоны Конституцимæ гæсгæ, бæлвырд кæны Гуырдзыстоны про​ку​ратурæйы статус æмæ хæдбардзинады гарантитæ.

2. Гуырдзыстоны прокуратурæйы барлæвæрд, структурæ æмæ архайды фæтк бæрæг​гонд цæуы ацы закъонæй.

Статья 2. Сæйраг терминты æмбарынад  
1. Прокурор – Гуырдзыстоны генералон прокурор (дарддæр – генералон прокурор), ге​не​​ралон прокуроры фыццаг хæдивæг æмæ йæ хæдивæгтæ, Абхазийы æмæ Ачъарайы автономон республикæты прокурортæ, Тбилисы прокурор, облæсты прокурор, райо​ны прокурор æмæ сæ хæдивæгтæ, специализацигонд прокуратурæйы прокурор, хис​тæр про​курор, прокурор, стажер-прокурор, афтæ-ма прокуратурæйы департа​менты, хайады æмæ уыдонимæ эквивалентон структурон дæлхайады иуæгты хистæр​тæ æмæ сæ хæдив​джы​тæ, кæцытæ комкоммæ æххæст кæнынц Гуырдзыстоны тугтæрхоны (уго​ло​вон) про​цес​суалон закъондæттынадæй снысангонд функцитæ, афтæ-ма хицæн​гонд цауты про​кура​ту​рæйы æмкусæг, кæцы комкоммæ нæ æххæст кæны уыцы функцитæ Гуырдзыстоны туг​тæрхоны (уголовон) процессуалон закъондæттынад, фæлæ йын генералон прокуроры уынаффæйæ лæвæрд цæуы проку​р​оры æххæстбартæ.

11. Евроджасты бастдзинады прокурор (дарддæр – бастдзинады прокурор) – Гуыр​дзыс​тоны прокуратурæйы рдыгæй Гуырдзыстоны фæсарæйнаг хъуыддæгты ми​нист​радимæ бадзырдæй Евроджастмæ æрвыст прокурор, кæцыйы снысан кæны генералон прокурор æмæ кæцыйы æххæстбартæ æмæ архайды фæтк бæрæггонд цæуы «Гуырдзы​стоны æмæ Евроджасты хсæн æмгуыстады тыххæй» 2019 азы 29-æм мартъийы бадзырдæй, ацы закъоны æмæ Гуырдзыстоны æндæр нор​ма​тивон æмæ индивидуалон административон-барадон акттæй.

12. Бастдзинады прокуроры æххуысгæнæг (фæстæдæр – æххуысгæнæг) – генералон прокуроры рдыгæй Гуырдзыстоны фæсарæйнаг хъуыддæгты министрадимæ бадзыр​дæй Евроджастмæ æрвыст прокурор, кæцы æххуыс кæны бастдзинады прокурорæн æмæ кæцыйы æххæстбартæ æмæ архайды фæтк бæрæггонд цæуы «Гуырдзыстоны æмæ Евро​джасты хсæн æмгуыстады тыххæй» 2019 азы 29-æм мартъийы бадзырдæй, ацы закъоны æмæ Гуырдзыстоны æндæр нормативон æмæ индивидуалон администра​тивон-барадон акттæй.

13. Евроджастимæ Гуырдзыстоны прокуратурæйы контактон гоймаг – генералон про​ку​роры æмбæлон бардзырдæй снысангонд гоймаг, кæцыйы функцитæ æмæ æх​хæст​бартæ бæрæггонд цæуы «Гуырдзыстоны æмæ Евроджасты хсæн æмгуыстады тыххæй» 2019 азы 29-æм мартъийы бадзырдæй.  
14. Терроризмы фарстаты фæдыл Гуырдзыстоны национ уацхæссæг − генералон про​ку​роры æмбæлон бардзырдæй снысангонд Евроджастимæ контактон гоймаг, кæцы дзуап​дæттæг у терроризмимæ баст фарстаты фæдыл корреспонденцийы конда​дæн.

2. Прокуратурæйы фæдагурæг – сæрмагондæй нысаниуæгон хъуыддæгты хистæр фæ​д​а​г​урæг, сæрмагондæй нысаниуæгон хъуыддæгты фæдагурæг, хистæр фæдагурæг, стажер-фæдагурæг.

3. Прокуратурæйы æмкусæг – прокурор, прокуратурæйы фæдагурæг, прокуратурæйы профессион æхсæнадон гæс, прокуратурæйы стажер, прокуратурæйы фæллойадон ба​дзыр​дæй кусæг гоймаг.

4. Прокуратурæйы стажер – Гуырдзыстоны генералон прокуратурæйы, Абхазийы æмæ Ачъарайы автономон республикæты прокуратурæты, Тбилисы, облæстон, район​он æмæ специализацигонд прокуратурæты стажеры бынаты кæнæ структурон дæл​ха​йады проку​роры, прокуратурæйы фæдагурæджы вакантон бынатыл генералон про​куроры рдыгæй сфидаргонд фæткмæ гæсгæ стажерæй снысангонд уæлдæр юриди​кон ахуырады уæвæг гоймаг.

5. Прокуратурæйы практикант – Гуырдзыстоны генералон прокуратурæйы, Абхазийы æмæ Ачъарайы автономон республикæты прокуратурæты, Тбилисы, облæстон, райо​н​он æмæ специализацигонд прокуратурæты генералон прокуроры рдыгæй сфи​дар​гонд фæтк​мæ гæсгæ практикантæй снысангонд уæлдæр ахуырады уæвæг гоймаг кæнæ уæл​дæр ахуырады райсæг студæнт, кæцы ифтонг кæны ацы закъонæй сфидаргонд до​мæнты.

6. Прокуратурæйы профессион æхсæнадон гæс – прокуратурæйы уынаффæгæнæг, кан​це​ла​рийы сæргълæууæг, хъуыддæгты уагдæттыны хайады хистæр, прокурату​рæ​йы спе​ци​алист, прокуратурæйы æвдисæн æмæ зианбаййафæджы координатор, уыцы структу​рон дæлхайæдты къухдариуæггæнæг гоймæгтæ кæнæ сæ хæдивджытæ, кæцы​тæ не сты прокурортæ æмæ снысангонд цæуынц прокуратурæйы системæйы штатæй æркастгонд бынæттыл, кæцыты функци у æхсæнадон барадон барлæвæрдты æххæст кæнын.

61. Персоналон бæрæггæнæнты хъахъхъæды офицер – генералон прокуроры рдыгæй æмбæлон бардзырдæй снысангонд кæнæ бæрæггонд гоймаг, кæцыйы функцитæ æмæ æх​хæст​бартæ бæрæггонд цæуынц «Персоналон бæрæггæнæнты хъахъхъæды тыххæй» Гуырдзыстоны закъонæй.

7. Прокуратурæйы фæллойадон бадзырдæй кусæг гоймаг – гоймаг, кæцыйæн проку​ра​ту​рæйы æхсæнадон куысты æххæст кæныны ифтонгадæн фæллойадон бадзырды бын​дурыл лæвæрд ис прокуратурæйы æххуысгæнæг кæнæ æнæиудадзыг хæслæ​вæр​дты сæх​хæст кæныны барлæвæрд.

Гуырдзыстоны 2019 азы 2 октябры органон закъон №5077 – веб-фарс, 07.10.2019аз.
Гуырдзыстоны 2021 азы 22 июны органон закъон №665 – веб-фарс, 24.06.2021аз.
Гуырдзыстоны 2023 азы 30 ноябры органон закъон №3885 – веб-фарс, 19.12.2023аз.
Статья 3. Прокуратурæйы архайды барадон бындуртæ  
Прокуратурæйы архайды барадон бындуртæ сты: Гуырдзыстоны Конституци, Гуыр​дзы​стоны æхсæнадæмон бадзырдтæ, ацы закъоны æмæ æндæр барадон акттæ.
Сæр II
Хæслæвæрдтæ, принциптæ æмæ барлæвæрд  
Статья 4. Прокуратурæйы хæслæвæрдтæ  
1. Прокуратурæ закъонæй сфидаргонд фæткæй:  
а) æххæст кæны тугтæрхонон (уголовон) фæдагуырд;

б) æххæст кæны фæдагуырды процессуалон разамынд, цæмæй æххæстгонд æрцæуа туг​тæр​хонон (уголовон) фæдагуырд;

в) закъонæй нысангонд цауты æххæст гуырахстæй ауадзы фæдагуырд;

г) йæ цæст дары оперативон-фæдагуырдон органты архайды уыцы хаймæ, кæцы «Опе​ративон-фæдагуырдон архайды тыххæй» Гуырдзыстоны закъонæй хауы прокуророн барлæвæрды фæлгæттæм;

д) реагир кæны, сæрибардзинадбайст æмæ сæ сæрибардзинадарæнгонд гоймæгты барты хæлдтыты факттыл æмæ æххæст кæны процессуалон хæслæвæрдты, уыцы уаг​дæт​ты, кæцытæ æфхæрды кæнæ тæрхондоны рдыгæй снысангонд æндæр тыхæй æх​хæс​тгæнæн мадзæлттæ æххæст кæнынц;  
е) тæрхондоны паддзахадон фæдагуырдæн йæ фарс хæцы;

ж) паддзахады номæй, куыд хъастгæнæг, хайад исы рекетиры, бæрнон гоймаджы, «кри​​ми​налон дунейы» уæнджы/«закъонон къæрныхы» адæймагæй базаргæнæджы, нарко​тикон фæрæзты парахат кæныны æххуысгæнæджы кæнæ Гуырдзыстоны туг​тæрхоны (уголовон) Кодексы 194-æм кæнæ/та 3311 статьяйæ нысангонд  фыдракæн​ды тыххæй тæрхонгонд гоймаджы, сæ бинонты уæнджы, æввахс хæстæджы кæнæ бастг​онд гой​ма​джы мулкы байсыны æмæ йæ паддзахадмæ раттыны фæдыл æмбæстагон тæрхон​кæ​ны​нады фæткæй æркæсинаг цауты;  

з) æххæст кæны оперативон-фæдагуырдон архайд;

и) координаци кæны фыдракæндты ныхмæ тохы æмæ фыдракæндты превенцийы.

2. Тобæгонд у прокуратурæйæн ахæм хæстæ бахæс кæнын, кæцытæ æркастгонд не сты Гуырдзыстоны Конституцийæ, ацы закъоны æмæ æндæр закъондæттæн акттæй.  
Статья 5. Прокуратурæйы архайды принциптæ  
Прокуратурæйы архайды принциптæ сты:

а) закъондзинад æмæ рæстдзинад;

б) объективондзинад æмæ æнæхиондзинад;

в) профессионализм æмæ компетентондзинад;

г) иудзинад æмæ централизаци, æппæт дæлбар прокуроры æмæ прокуратурæйы æн​дæр æмкусджы генералон прокуроры дæлбар бакæнын;

д) гоймаджы барты æмæ сæрибардзинæдты хъахъхъæнынад æмæ намысы æнæфæца​гай​гæдзинад;

е) политикон нейтралитет.

Статья 6. Прокуратурæйы статус æмæ хæдбардзинад  
1. Гуырдзыстоны прокуратурæ у иууон, централизацигонд системæ, кæцы йæ ​​архай​ды хæдбар у æмæ æрмæст закъоны коммæ кæсы. Тобæгонд у прокуратурæйы архай​ды ба​хъыг​дарын, афтæ-ма æндæр ахæм архайд дæр, кæцы гæнæн ис æмæ йын йæ хæд​бардзинад хала.

2. Æнæруадзгæ у прокуратурæйы архайды фæдыл хыгъдлæвæрды æрдомын, кæд уый комкоммæ нæу нысангонд Гуырдзыстоны Конституцийы æмæ ацы закъонæй.

3. Прокуратурæйæн бар ис, закъондæттынадæй сфидаргонд фæткæй бадзырдтæ сара​зын, мулк балхæнын, хицау уа æмæ бардзырд дæтта, рацæуа ныхасы тæрхондоны куыд хъастгæнæг æмæ дзуапдæттæг, афтæ-ма Гуырдзыстоны закъондæттынадæй ба​хæс​гонд æндæр бартæ æмæ хæстæ æххæст кæнын дæр.

Статья 7. Дæлбарад æмæ архайдон территори  
Тугтæрхоны (уголовон) хъуыддæгты фæдагуырдон дæлбарады фæткы, прокурату​рæйы органты æмæ структурон дæлхæйтты архайдон территориты бæлвырд кæны генералон прокурор.
Хай II
Прокуратурæйы системæ, уагдæттын, дæлбарад 
Сæр III
Прокуратурæйы структурон арæзт æмæ уагдæттын  
Статья 8. Прокуратурæйы системæ  
1. Прокуратурæйы системæйы аразынц:

а) Гуырдзыстоны генералон прокуратурæ (дарддæр - генералон прокуратурæ);

б) Абхазийы æмæ Ачъарайы автономон республикæты прокуратурæтæ;

в) Тбилисы прокуратурæ;

г) облæстон прокуратурæтæ;

д) районон прокуратурæтæ;

е) специализацигонд прокуратурæтæ – ацы закъонæй нысангонд цауты.

2. Тобæгонд у æнæрадон прокуратурæйы кæнæ специалон прокуратурæйы аразын.

3. Генералон прокурор бæрæг кæны прокуратурæйы штатон иуæгтæ æмæ сæ нымæц.

4. Генералон прокуратурæ исы уынаффæ штатон иуæджы ивыны кæнæ штатон иуæ​джы прокуратурæйы иу органæй/структурон иуæгæй прокуратурæйы æндæр орган​мæ/​​струк​турон иуæгмæ раивыны фæдыл.

Статья 9. Дæлбарад æмæ барлæвæрды делегирад  
1. Прокуратурæйы æппæт прокурортæ æмæ æндæр æмкусджытæ сты генералон проку​роры дæлбар.

2. Уæлдæр прокуроры тыххæй дæлбар прокуроры дæлбардзинад нысан кæны:

а) уæлдæр прокуроры рдыгæй дæлбар прокурорæн прокуратурæйы организацийы æмæ архайды фарстытыл лæвæрд амындты сæххæсткæныны хæсдзинады;

б) дæлбар прокуроры бæрндзинады уæлдæр прокуроры раз куыстадон хæсы æххæст кæн​гæйæ;

в) уæлдæр прокуроры рдыгæй æнæмæнгхъæуæг цауы, дæлбар прокуроры барлæвæр​д​ты æххæст кæнын кæнæ дæлбар прокурорæн йæхи индивидуалон барлæвæрды сæх​хæст кæныны бахæс кæнын;

г) дæлбар прокуроры уынаффæ æмæ акт уæлдæр прокуроры рдыгæй аивын, уыдонмæ ивддзинæдтæ бахæссын, кæнæ æндæр уынаффæ кæнæ актæй баивын;

д) дæлбар прокуроры уынаффæ æмæ архайды ныхмæ хъасты уæлдæр прокуроры рды​гæй æркæсын;

е) йæ архайды тыххæй хыгъд, информаци, хъуыддаг æмæ æрмæг дæлбар прокурорæй уæлдæр прокурормæ бадæттыны тыххæй.

3. Генералон прокурорæн бар ис, сбæлвырд кæна уæлдæр прокурыры тыххæй дæлбар прокуроры дæлбардзинады æндæр формæтæ, кæцытæ Гуырдзыстоны Конституцийæн æмæ ацы закъонæн ныхмæвæрд нæу.

4. Дæлбар прокурор æмæ прокуратурæйы æндæр æмкусджытæ хæсджын сты уæлдæр прокуроры æппæт закъонмæ гæсгæ курдиæттæ æмæ амынддзинæдтæ æххæст кæнын.

5. Прокуратурæйы органты структурæ æмæ бартæ бæрæггонд цæуынц генералон проку​роры сфидаргонд уагæвæрдæй.

Статья 10. Генералон прокуратурæ  
1. Генералон прокуратурæ у фæдагуырдон орган, кæцыйæн къухдариуæг кæны гене​рал​он прокурор.

2. Генералон прокурорæн ис фыццаг хæдивæг æмæ хæдивджытæ, кæцыты снысан кæ​ны æмæ сæ бынатæй ссæрибар кæны генералон прокурор.

3. Генералон прокурор куы нæ уа, кæнæ йæ æххæстбартæ куы фесæфой, уæд йæ хæстæ æххæст кæны генералон прокуроры фыццаг хæдивæг, генералон прокуроры фыццаг хæдивæг куы нæ уа, кæнæ йæ æххæстбартæ куы фесæфой, уæд та – генералон про​куроры снысангонд хæдивджытæй сæ иу.

4. Генералон прокуратурæйы структурон иуæгтæ сты департаменттæ æмæ хайæдтæ, кæ​цытæн ис сæргълæуджытæ æмæ гæнæн ис уа сын хæдивджытæ, хистæр прокуро​ртæ, прокурортæ, сæрмагондæй нысаниуæгон хъуыддæгты хистæр фæддагурджытæ, уæлдай ахсджиаг хъуыддæгты фæдагурджытæ, прокуратурæйы профессионалон æхсæнадон гæс​тæ, стажертæ æмæ фæллойадон бадзырдæй кусæг гоймæгтæ.   
5. Департаменты æмæ хайады æмкусджыты бæрнон бынæттæм снысан кæны æмæ сæ ссæрибар кæны генералон прокурор.

Статья 11. Абхазийы æмæ Ачъарайы автономон республикæты прокуратурæтæ 
1. Абхазийы æмæ Ачъарайы автономон республикæты прокуратурæтæ сты прокура​ту​рæ​тæ (дарддæр – автономон республикæты прокуратурæтæ), кæцыты сæргъы лæу​уынц Абхазийы æмæ Ачъарайы автономон республикæты прокурортæ. 
2. Автономон республикæйы прокурорты бæрнон бынатыл снысан кæны æмæ ссæри​бар кæны генералон прокурор.

3. Автономон республикæты прокурортæн ис хæдивджытæ, кæцыты снысан кæны æмæ ссæрибар кæны генералон прокурор.

4. Генералон прокурор снысан кæны æмæ ссæрибар кæны автономон республикæты прокуратурæты æмкусджыты.

5. Генералон прокурор бæрæг кæны автономон республикæты прокуратурæты архай​дон территори.

6. Автономон республикæты прокуратурæтæн ис хайæдтæ æмæ æндæр структурон иуæг​тæ, кæцытæн ис сæргълæуджытæ æмæ гæнæн ис ой структурон иуæгты сæргъ​лæу​джыты хæдивджытæ, хистæр прокурортæ, прокурортæ, хистæр фæдагурджытæ, фæда​гур​джытæ, прокуратурæйы профессионалон æхсæнадон гæстæ, стажертæ æмæ фæллой​адон бадзыр​дæй кусæг гоймæгтæ.

7. Автономон республикæты прокурортæ сæ компетенцийы фæлгæтты дæттынц индиви​дуалон барадон акттæ – бардзырдтæ, кæцыты æххæст кæнын æнæмæнгхъæуæг у дæлбар прокуратурæты æмкусджытæн.

8. Автономон республикæты прокурортæн бар лæвæрд цæуы, территориалон фæд​аг​уырдон дæлбардзинады хъахъхъæдæй, иу фæдагуырд органæй хъуыддаг сисын æмæ йæ рабæрæг кæнын æндæр фæдагуырдон органмæ раттын генералон прокуроры рдыгæй бæрæггонд фæткæй æмæ бæрæггонд цауты.   
Статья 12. Тбилисы прокуратурæ æмæ облæстон прокуратурæтæ  
1. Тбилисы прокуратурæ æмæ облæстон прокуратурæтæ сты прокуратурæйы органтæ, кæцытæн сæ сæргъы лæууынц Тбилисы прокурор æмæ облæстон прокурортæ.

2. Тбилисы прокуроры æмæ облæстон прокурорты бæрнон бынæттыл снысан кæны æмæ ссæрибар кæны генералон прокурор.

3. Тбилисы прокурорæн æмæ облæстон прокурортæн ис хæдивджытæ, кæцыты гене​ралон прокурор снысан кæны æмæ сæ бынæттæй ссæрибар кæны.

4. Тбилисы прокуратурæйы æмæ облæстон прокуратурæты ис департаменттæ æмæ æн​дæр структурон иуæгтæ, кæцытæн ис къухдариуæггæнджытæ æмæ гæнæн ис уа струк​турон иуæгты къухдариуæггæнджыты хæдивджытæ, хистæр прокурортæ, про​курортæ, хистæр фæдагурджытæ, фæдагурджытæ, прокуратурæйы професси​она​лон æхсæнадон гæстæ, стажертæ æмæ фæллойадон бадзырдæй кусæг гоймæгтæ.

5. Тбилисы прокуратурæйы æмæ облæстон прокуратурæты æмкусджыты бæрнон бы​нæ​т​​тæм снысан кæны æмæ сæ ссæрибар кæны генералон прокурор.

6. Тбилисы прокурор æмæ облæстон прокурортæ сæ компетенцийы фæлгæтты мыхуыр кæ​нынц индивидуалон барадон акттæ – бардзырдтæ, кæцыты реализаци дæлбар про​кура​турæты æмкусджытæн æнæмæнгхъæугæ у.

7. Тбилисы прокуратурæйы æмæ облæстон прокуратурæйы архайдон территорийы бæр​æг кæны генералон прокурор.

Статья 13. Районон прокуратурæтæ  
1. Районон прокуратурæтæ сты прокуратурæйы оргæнтæ, кæцытæн къухдариуæг кæ​ны районон прокурортæ.

2. Районон прокурорты бæрнон бынæттыл снысан кæны æмæ сæ бынатæй ссæрибар кæ​ны генералон прокурор.

3. Районон прокурортæн вæййы хæдивджытæ, кæцыты бæрнон бынатыл снысан кæны æмæ сæ бынæттæй ссæрибар кæны генералон прокурор.

4. Районон прокуратурæйы æмкусджыты: хистæр прокурорты, прокурорты, прокура​турæйы профессионалон æхсæнадон гæсты, стажерты, фæллойадон бадзырдæй кусæг гоймæгты бæрнон бынатыл снысан кæны æмæ сæ ссæрибар кæны генералон про​курор.

5. Районон прокурортæ сæ компетенцийы фæлгæтты дæттынц индивидуалон барадон акттæ – бардзырдтæ, кæцыты æххæст кæнын у æнæмæнгхъæуæг дæлбар прокура​тур​æйы æмкусджытæн.

6. Районон прокуратурæты куысты территоритæ бæрæг кæны генералон прокурор.

Статья 14. Специализацигонд прокуратурæ  
Гуырдзыстоны Конституцийы, ацы закъоны æмæ æндæр барадон актты снысангонд æххæстбарты фæлгæтты генералон прокурорæн гæнæн ис рæстæгмæ сарæза специали​зацигонд прокуратурæ æмæ сбæлвырд кæна уый архайды æрдæмадтæ æмæ функци​онирады æмгъуыд.
Сæр IV
Генералон прокуратурæ  
Статья 15. Генералон прокуратурæ  
1. Гуырдзыстоны прокуратурæйæн къухдариуæг кæны генералон прокурор.

2. Генералон прокурор:

а) бæрнон бынатыл снысан кæны, раразмæ кæны, ссæрибар кæны æмæ прокурату​рæйæ рарвиты прокуратурæйы æмкусджыты;

б) сбæрæг кæны генералон прокурорты фыццаг хæдивæг æмæ хæдивæджы æххæст​бартæ;

в) мыхуыры рауадзы нормативон æмæ индивидуалон административон-барадон акт​тæ;

г) расиды хицæнгонд æххæстбарты делегирады;  
д) аразы æмæ аивы прокуратурæйы оргæнты, уый структурон хайæдтæ, бæр​æг кæны уыдон архайдон территорийы, штатон номхыгъд æмæ æххæстбартæ;

е) дзуапдæттæг у прокуратурæйы архайдыл;

ж) æвдисы прокуратурæйы минæвар Гуырдзыстоны хицауады органты, афтæ-ма æхс​æ​н​адæмон организацитимæ æмæ æндæр паддзахадты барадхъахъхъæнæг органтимæ ахастыты æмæ бахъуыды цауы, дæтты прокуратурæйы минæвæртты бартæ;

з) бæрæг кæны æмæ сфидар кæны уый разамонæг принциты тугтæрхоны (уголовон) тæр​хондонон политикæйы бындурыл;

и) закъонæй сфидаргонд фæткæй æххæст кæны тугтæрхоны (уголовон) фæдагуырды Гуырдзыстоны президенты, Гуырдзыстоны премьер-министры, Гуырдзыстоны хица​уа​ды æндæр уæнгы, Гуырдзыстоны паддзахадон æдасдзинады куыстуаты хистæры, Гуыр​дзы​с​тоны парламенты сæрдары, Гуырдзыстоны парламенты уæнгы, Гуырдзы​с​то​ны уæлдæр тæрхондоны сæрдары, Гуырдзыстоны иумæйаг тæрхондоны тæрхонгæ​нæджы, Гуырдзыстоны конституцион тæрхондоны сæрдары, Гуырдзыстоны конс​тит​у​​цион тæр​хондоны уæнджы, Гуырдзыстоны адæмон хъахъхъæнæджы, специалон фæдагуырды куы​с​туаты хистæры, персоналон бæрæггæнæнты хъахъхъæды куыст​уаты хистæры, гене​ралон аудиторы, Гуырдзыстоны национ банкы президенты, Гуырдзыстоны национ бан​кы советы уæнджы, Гуырдзыстоны сæрмагонд æмæ æх​хæст​барджын минæвары æмæ де​спа​ны, бæрнон бынатыл уæвæг уæлдæр æфсæддон хуындады кæнæ уæлдæр специалон хуындады уæвæг офицеры кæнæ уыимæ æмбар гоймаджы, прокуроры, прокуратурæйы фæдагурæджы, прокуратурæйы уынаффæгæ​нæг кæнæ прокуратурæйы æвдисæны æмæ зианбаййафæг координаторы рдыгæй фыдракæнды саразгæйæ;  
к) æххæст кæны æндæр процессуалон архайдтытæ закъонæй нысангонд цауты;

л) æркæсы хъæстытæ æмæ куырдиæттæм;

м) сбæрæг кæны тугтæрхоны (уголовон) хъуыддæгты фæдагуырдон æмæ территори​ал​он фæдагуырдон дæлбардзинады;

н) аивы дæлбар прокурорты рдыгæй мыхуыры уагъд закъоны ныхмæ актты;

о) снысан кæны сæрмагонд барлæвæрд прокурорæн, кæцыйæн тæрхондонмæ балæ​вæрд ис курдиат организацийы террористон организацийыл нымады тыххæй;  
o1) снысан кæны кæнæ сбæрæг кæны персоналон бæрæггæнæнты хъахъхъæды офи​це​ры;

п) Гуырдзыстоны прокуратурæйы æххæстбарты тыххæй дауы фæдыл хъаст бадæтты Конституцион тæрхондонмæ;

р) æрсиды æмæ сæрдариуæг кæны Гуырдзыстоны прокурорты конференцийæн;

с) аразы уынаффæгæнæн оргæнтæ прокуратурæйы архайд парахат кæныны нысанæн, бæрæг кæны сæ архайды фæткы;

т) сфидар кæны прокуратурæйы æмкусджытæн этикæйы Кодекс æмæ аскъуыддзаг кæны прокуратурæйы æмкусæгæн дисциплинарон æфхæрд æххæст кæныны фарст, ацы закъо​н​æй нысангонд стæмхатты цауты йеддæмæ;

тъ) сбæлвырд кæны прокуратурæйы æмкусджытæн паддзахадон сæрмагонд хуында​д​ты лæвæрды фæткы, дæтты æмæ сын паддзахадон сæрмагонд хуындадты, афтæ-ма сæ рара​з​мæ кæны Гуырдзыстоны кадджын хуындадты æмæ паддзахадон хорзæхтæ дæт​ты​ны тыххæй;

тъ1) прокурорæн, прокуратурæйы фæдагурæгæн дæтты хуындад, йæ чин ын фæбæр​зонддæр кæны, йæ чин ын æрныллæг кæны кæнæ йын йæ чин æнæивгæйæ ныууадзы;

у) сбæрæг кæны штатон номхыгъд, штатон иуæгты нымæц æмæ прокуратурæйы æмкус​джыты официалон гонорарæн йæ бæрц рахицæнгонд фæллойады куыстмызды фонды фæлгæтты;

ф) схорзæхджын кæны прокуратурæйы æмкусджыты;

х) прокуратурæйы финанскæнынад æмæ материалон-техникон æххуысы фæдыл æнхъа​рæнтæ аразы æмæ сæ бавдисы Гуырдзыстоны хицауадмæ;

хъ) сфидар кæны прокуратурæйы стратеги æмæ архайды пълан;

ц) ифтонг кæны статистикон хыгъдлæвæрд, организаци кæны прокуратурæйы æмæ фæд​агуырдон практикæйы генерализаци, æххуыс кæны криминологон иртасæнты ауа​дзы​нæн æмæ зонадон-техникон ногдзинæдты адаптаци æмæ сфидар кæныны процессæн;

цъ) сфидар кæны прокуратурæйы æмкусджыты райсты, конкурсы, мидæгон конкур​сы, рар​азмæ кæныны, æрныллæг кæныны, бæрнон бынат ивыны (ротацийы), реорга​ни​за​цийы, штатты фæкъаддæр кæныны, рангæвæрды фæткы æмæ прокурор​ты/​прокура​ту​рæ​йы фæдагурæгты аргълæвæрды системæйы;  
ч) сфидар кæны конкурсы домæнтæ, сбæрæг кæны йæ ауадзыны фæтк;

чъ) снысан кæны стажировкæ æмæ практикæйы фæтк;

ш) сбæрæг кæны прокуратурæйы информацион политикæ;

э) сбæрæг кæны информацион æдасдзинады æмбæлон мадзæлттæ æмæ электрон сис​те​мæты эксплуатацийы фæтк;

ю) сифтонг кæны прокуратурæйы архайды фæдыл хыгъдлæвæрдтæ прокуратурæйы сов​ет​мæ æмæ Гуырдзыстоны парламентмæ комкоммæ бадæттын, закъонæй снысангонд цау​ты та – генералон прокуроры, йæ фыццаг хæдивæджы кæнæ хæдивæджы æххуы​сæй;

я) æххæст кæны Гуырдзыстоны закъондæттынадæй лæвæрд æндæр æххæстбартæ.

3. Генералон прокуроры бæрндзинады фарста æрмæстдæр Гуырдзыстоны Конститу​ци​йы æмæ ацы закъоны снысангонд процедурæтæм гæсгæ гæнæн ис æрцæуа бæл​вырд.

4. Генералон прокуроры архайдмæ æнæзакъонæй бахъыгдарын æнæруадзгæ у.

5. Паддзахад хæсджын у генералон прокуроры хисæрмагонд æмæ мулкон æдасдзина​ды бахъахъхъæныны тыххæй райса закъонæй снысангонд мадзæлттæ.  
Гуырдзыстоны 2021 азы 22 июны органон закъон №665 – веб-фарс, 24.06.2021аз.
Гуырдзыстоны 2021 азы 30 декабры органон закъон №1339 – веб-фарс, 13.01.2022аз.
Гуырдзыстоны 2023 азы 30 ноябры органон закъон №3885 – веб-фарс, 19.12.2023аз.
Статья 16. Генералон прокуроры бынатыл уагæвæрды критеритæ æмæ фæтк 
1. Гуырдзыстоны æмбæстаг, кæцы нæу тæрхонгонд, ис йæм уæлдæр юридикон ахуы​рад æмæ кæцыйæн ис бæрзонд авторитет йæ моралон æмæ профессионалон миниу​джы​тæм гæсгæ æмæ кæцыйæн ис æппынкъаддæр 5 азы фæлтæрддзинад куыд тæрхон​гæ​нæг кæнæ прокурор тугтæрхонон (уголовон) хъуыддæгты æвзарæг кæнæ куыд адво​кат уголовон хъуыддæгты, кæнæ та йын ис æппынкъаддæр 10 азы фæлтæрд​дзинад куыд юрист æмæ уы​цы иу рæстæг нымад у криминалон фадыджы уæлдæр юридикон специалистыл, гæн​æн ис генералон прокурорæй æвзæрст æрцæуа академион къордæй кæнæ æмбæстагон æхсæнады организацийæ.

2. Генералон прокуроры æххæстбарты æмгъуыд у 6 азы. Генералон прокурорæй нæй гæ​н​æн дыууæ хатты фæд-фæдыл æвзæрст æрцæуа иу адæймаг.
3. Генералон прокуроры бынатмæ сæвзары Гуырдзыстоны парламент, Гуырдзыстоны пар​ламенты регламентæй снысангонд процедурæмæ гæсгæ.

4. Генералон прокуроры æххæстгæнæн æмгъуыды фæудмæ иуылæрæгмæ 6 мæймæ, фæ​лæ йæ барлæвæрды æмгъуыдæй раздæр æрурæды цауы та – æвæстиатæй прокура​турæйы совет райдайы иу мæйы дæргъы консультацитæ академион къордимæ, æм​бæс​т​а​гон æх​сæ​нады минæвæрттимæ æмæ барадон фадыджы специалисттимæ генера​лон прокуроры бынатмæ кандидаттæ равзарыны тыххæй. Консультациты фæстиуæ​г​æн прокуратурон совет сæйраг прокуроры бынатмæ æппынкъаддæр 3 кандидаты рав​зардзæн, кæцытæй иуылкъаддæр иу æртыккаг хай хъуамæ уа хицæн​гонд æрдæй конд.

5. Генералон прокуроры бынатмæ кандидаттæ прокуратурон советы рабадтыл хъæлæс ратдзысты хицæнæй. Хъæлæс кæнын хъуамæ уа сусæг. Æвзæрстгондыл нымад цæуы уыцы кандидат, кæцы фылдæр хъæлæстæ райсдзæн, фæлæ иуылкъаддæр прокура​турæйы советы æххæстбарджын уæнгты дыууæ æртыккаг хайы. Кæд дыууæ кæнæ дыууæйæ фыл​дæр кандидат райсой æмхуызон нымæц хъæлæстæ, уæд хъæлæсæп​пæр​стыл нымад уыдзæн прокуратурæйы советы сæрдары хъæлæс. Кæд кандидаттæй иу дæр нæ райсдзæн æмбæлон нымæц хъæлæстæ, уæд æвзæрстыты дыккаг туры хъæ​лæс лæвæрд цæудзæн дыууæ кандидатæн, кæцытæн уыдзæн хуыздæр бæрæггæнæнтæ. Кæд ацы хатт дæр, кандидаттæй ничи райсдзæн прокуратурæйы Советы æххæстбарджын уæнгты æппын​къаддæр дыууæ æртыккаг хайы фарсыл​хæцынад, уæд прокуратурæйы Совет 1 къуыри​йы æмгъуыдмæ равзардзæн æндæр кандидатты, ацы статьяйы 4-æм пунктæй снысангонд фæткмæ гæсгæ.

6. Прокуратурон совет Гуырдзыстоны парламентмæ æвзæрст кандидаты бавдисдзæн æм​бæлон бæлвырдгæнæнтимæ. Кæд æмæ раразмæгонд кандидат Гуырдзыстоны пар​ла​ме​н​ты уæнгты хъæлæсты æнæмæнгхъæугæ нымæц нæ райсдзæн, уæд прокуратурон со​вет сæвзардзæн æндæр кандидатты ацы статьяйы 4-æм пунктæй снысангонд фæткæй.

Статья 17. Генералон прокуроры æмгъуыдæй раздæр ссæрибар кæныны æмæ барлæвæрды æрурæды фæтк  
1. Генералон прокуроры йæ бынатæй сисын барлæвæрд у æрмæстдæр Гуырдзыстоны Конституцийы нысангонд импичменты фæткæй.

2. Генералон прокуроры æххæстбартæ æмгъуыдæй раздæр æрурæды æндæр бындуртæ сты:

а) сæрмагонд курдиат;

б) генералон прокуроры статусимæ æнæмбæлон бæрнон бынаты ахсын кæнæ æнæ​мбæл​он архайды хайадисын;

в) тæрхондоны рдыгæй фарсхæцынады райсæгыл нымад, кæд тæрхондоны уынаф​фæйæ æндæр ницы ис бæрæггонд, уæд æбæрæгсæфтыл ны​мад кæнæ амæлæты тыххæй кур​диат;

г) Гуырдзыстоны æмбæстагдзинад фесафын;

д) амæлæт.

Статья 18. Генералон прокуроры акттæ  
Генералон прокурорæн бар ис, мыхуыры рауадза нормативон æмæ индивидуалон адми​ни​ст​ративон-барадон акттæ – бардзырдтæ.  
Гуырдзыстоны 2018 азы 27 декабры органон закъон №4257 – веб-фарс, 29.12.2018аз.
Сæр V
Уынаффæгæнæн æмæ коллегиалон органтæ  
Статья 19. Прокуророн совет  
1. Прокуратурæйы хæдбардзинад, æргомдзинад æмæ эффективондзинад сифтонг кæ​ны​ны тыххæй арæзт цæуы хæдбар коллегиалон орган – прокуророн совет.

2. Прокуророн советы сконды ис 15 уæнг:

а) Гуырдзыстоны прокуратурæйы конференцийы æвзæрст ацы закъоны 20-æм стать​яйы нысангонд фæткмæ гæсгæ 8 уæнг, кæцытæй иуылкъаддæр иу цыппæрæм хай хъуамæ уа хицæнгонд æрдæй;

б) 2 уæнг, кæцытæй сæвзары Гуырдзыстоны юстицийы уæлдæр совет йæхи регла​мен​тæй снысангонд фæткæй, Гуырдзыстоны иумæйаг тæрхондæтты уыцы тæрхонгæн​джы​ты хсæн, кæцытæн ис тæрхонгæнæджы куысты æппынкъаддæр 5 азы фæлтæрд​дзинад;

в) 2 уæнг Гуырдзыстоны парламентæй, кæцытæй иу хъуамæ уа парламентон фыл​дæры ха​йы минæвар, фæлæ иннæ та – парламентон оппозицийы минæвар æмæ кæ​цыты сæвза​ры Гуырдзыстоны парламент Гуырдзыстоны парламенты регламентæй снысангонд фæт​кæй; 

г) 1 уæнг, кæцыйы сæвзары Гуырдзыстоны парламент, Гуырдзыстоны юстицийы мин​и​стры раразмæ кæныны бындурыл, æххæстбарджын уæнгты фылдæры хайæ, Гуырдзыстоны парламенты регламентæй снысангонд фæткмæ гæсгæ. Прокуратурæйы советы уæнгæй кандидатæй æвзæрст цæуы ахæм адæймаг, кæцыйæн ис уæлдæр юри​дикон ахуырад магистр кæнæ эквивалентон академион къæпхæнимæ æмæ юридикон дæсныйады иуылкъаддæр 5 азы фæлтæрддзинад;

д) 2 уæнг, кæцыты Гуырдзыстоны парламент сæвзары йæхи æххæстбарджын уæнгты фылдæры хайæ, Гуырдзыстоны парламенты регламентæй снысангонд фæткмæ гæсгæ. Прокуророн советы уæнг суæвынмæ кандидаттæ æвзæрст цæуынц Гуырдзыстоны юстицийы уæлдæр советы уæнг суæвынмæ кандидатты æвзæрсты тыххæй снысангонд уавæрты æмæ фæткмæ гæсгæ, Гуырдзыстоны органон закъон «Иумæйаг тæрхондæтты тыххæй» 47-æм статьяйы 5-æм æмæ 6-æм пункттæм гæсгæ.

3. Прокуророн советы уæнгæн йæ куысты æмгъуыд у 4 азы æмæ снысангонд æмгъуы​ды фæуды фæстæ, прокуророн советы уæнгæн йæ куысты æмгъуыд фæуыдзæн.

4. Иу адæймагæн нæй гæнæн дыууæ хатты фæд-фæдыл прокуророн советы уæнгæй æв​зæрст æрцæуа.

5. Прокуророн советы сæрдар прокуророн советы æвзæрст цæуы йæ уæнгты хсæн 2 азы æмгъуыдмæ сусæг хъæлæсæппæрстæй æмбырды уæвæг уæнгты фылдæры хайæ. Кæд кан​дидаттæ райсой æмхуызон нымæц хъæлæстæ, хъæлæсæппæрст адарддæр уыдзæн, цалынмæ иууыл фылдæр хъæлæстæ кæмæн ис, ахæм кандидат сбæрæг уа.

6. Прокуророн советы уæнгтæ архайынц сæхи бæрндзинадмæ гæсгæ æмæ дзуапп нæ дæттынц сæ æвзарæг органы раз. Тобæгонд у уыдоныл ахадындзинад.

7. Кæд прокуророн советы прокурор/прокуратурæйы фæдагурæг уæнг ацы закъоны 20-æм статьяйы 8-æм пункты нысангонд исты бынаты куыста, уæд йæ бартæ, куыд прокуророн советы уæнг, урæд цæуынц æмгъуыдæй раздæр, фæлæ кæд уый офи​циалон бартæ урæд цæуынц прокуророн советы уæнгдзинады æмгъуыды фæудмæ æмæ ницы бындур ис ацы статьяйы 9-æм пункты нысангонд, уæд советы уæнг йæ статус бахъа​хъ​хъæны æмгъуыды фæудмæ æмæ архайы йæхи бæрндзинадмæ гæсгæ.

8. Ацы статьяйы 2-аг пункты «б» æмæ «в» дæлпункттæй нысангонд прокуророн советы уæнгтæн сæ официалон æххæстбартæ куы фесæфой сæ æмгъуыды фæудмæ æмæ сын ацы статьяйы 9-æм пункты нысангонд бындуртæ куы нæ уа, уæд сæ æмгъуыды фæудмæ бахъахъхъæндзысты прокуророн советы уæнгдзинады статус æмæ архай​дзы​с​​ты сæрмагонд бæрндзинадæй.

9. Ацы статьяйы 3-аг пунктæй нысангонд цауы йеддæмæ, прокуророн советы уæнгы бар​лæвæрды æрурæды бындуртæ сты:

а) сæрмагонд курдиат;

б) тæрхондоны рдыгæй фарсхæцынады райсæгыл нымад, кæд тæрхондоны уынаф​фæйæ æндæр ницы бæрæггонд ис, кæнæ æбæрæгæй сæфт кæнæ амæлæгыл расидын;

в) закъонон тыхы бацæугæ зылынгæнæн тæрхон;

г) паддзахадон кусæджы бæрнон бынат ахсын;

д) Гуырдзыстоны æмбæстагдзинады фесафын;

е) амæлæт.

10. Прокуророн советы ног уæнг æвзæрст цæуы ивинаг уæнгы æххæстбарты æмгъуы​ды фæудмæ 30 къæлиндарон бонæй раздæр æмæ ацы æмгъуыды фæудæй иуыл​æрæгмæ 7 къæлиндарон бонмæ, фæлæ уый барлæвæрды æмгъуыдæй раздæр æрурæды цауы – барлæвæрды æмгъуыдæй раздæр æрурæдæй иуылæрæгмæ 2 мæймæ. Кæд Гуырдзыстоны парламент советы рдыгæй ног уæнг æвзаргæйæ ацы æмгъуыдтæ æх​хæстæй кæнæ хайгай сæмбæлынц Гуырдзыстоны парламенты рабадты хсæн пери​одимæ, уæд æвзæрсты про​цесс райдайдзæн кæнæ адарддæр уыдзæн иннæ рабадты рай​дайынæй уайтагъд кæнæ та иннæ рабадты райдайæны агъоммæ, æнæрадон рабадтыл.

11. Прокуророн советы уæнг, кæцы нысангонд у ацы статьяйы 2-аг пункты «а» дæл​пунктæй гæнæн ис æмæ уа прокуратурæйы прокурор/фæдагурæг, кæцыйæн ис иуыл​къаддæр 5 азы фæлтæрддзинад куыд юрист, уыцы нымæцы æппынкъаддæр 3 азы фæл​тæрддзинад куыд прокурор кæнæ прокуратурæйы фæдагурæг.

12. Прокуророн советы уæнгы архайд мыздфидгæ нæу.

13. Прокуророн советы æххæстбартæ сты:

а) компетенцийы фæлгæтты генералон прокуроры кандидатурæйы сфидар кæнын;

б) генералон прокуроры фыццаг хæдивæг æмæ йæ хæдивджыты тыххæй дисциплина​рон хъуыддæгтæ æххæст кæнын;

в) Гуырдзыстоны прокуратурæйы конференцийы æвзæрст прокуророн советы уæн​г​æн дисциплинарон æфхæрды æххæст кæныны кæнæ æфхæрды рагагъоммæйы ссæри​бар кæ​ныны тыххæй уынаффæ рахæссын ацы закъонæй снысангонд фæткмæ гæсгæ;

г) 6 мæйы иу хатт, фæлæ прокуророн советы уæнгты фылдæры хайы уынаффæйæ – æвæстиатæй, прокуратурæйы архайды фæдыл генералон прокуроры, уый фыццаг хæди​вæджы кæнæ хæдивæджы хыгъдлæвæрдмæ байхъусын, кæцы хауы тугтæрхоны (уголо​вон) политикæйы реализацийы фæстиуджытæм, бæстæйы иумæйаг кримина​лон уавæ​рты аргълæвæрдмæ, уыцы нымæцы уæрæх статистикон фыдракæндты бæ​рæг​​гæнæнтæм, сæ категоритæ æмæ тенденцитæ амонгæйæ, адæймаджы бартæ æмæ сæрибардзинæдтæ хъахъхъæныны барадон процессмæ, прокуратурæйы архайды прио​​ри​те​тон æрдæмадтæ, прокурортæн профессионалон ахуыр æмæ рæзты програм​мæтæ, кæцытæ нæ хауынц бæл​вырд уголовон хъуыддаджы фæдагуырдмæ, тæрхон​доны йæ равзарыны кæнæ/та хъуыд​даджы индивидуалон уавæртæм хауæг фарстытæм;

д) ацы пункты «г» дæлпунктæй нысангонд фарстыты фæдыл рекомендацитæ саразын æмæ сæ генералон прокурорæн бавдисын;

е) тугтæрхоны (уголовон) политикæйы бындурыл, уый разамонæг принципты сбæл​вырд кæныны тыххæй рекомендацитæ саразын, прокуратурæйы иугъуызон практи​кæ​тæ сфи​дар кæнын æмæ райрæзын кæнын æмæ сæ генералон прокурорæн бавдисын;

ж) прокуророн советы уæнгæн йæ бартæ æмгъуыдæй раздæр æрурæды фæдыл уынаф​фæ рахæссын.

14. Прокуророн совет хайад нæ исы прокуратурæйы æмкусджыты прокуророн æмæ фæд​агуырдон барлæвæрдты æххæст кæныны.

15. Прокуророн совет æмбырд кæны 6 мæйы иу хатт, кæнæ прокуророн советы æххæст сконды иуылкъаддæр иу æртыккаг хайы куырдиатмæ гæсгæ, кæцы æххæст цæ​уы æвæс​тиатæй. Прокуророн советæн бар лæвæрд цæуы, кæд рабадты хайад райс​дзæн уæн​гты æххæст сконды æрдæгæй фылдæр.

16. Кæд ацы закъонæй æндæр ницы нысангонд уа, уæд прокуророн советы уынаффæ нымад цæуы райстыл, рабадтыл уæвæг уæнгты фылдæр хай йæ фарс куы рахæцой, уæд.

17. Генералон прокуроры фыццаг хæдивæгы кæнæ хæдивæгы рдыгæй дисципли​нар​он фæткхалæн сарæзты цауы прокуророн совет райсы уымæн дисциплинарон бæрндзи​нады снысан кæныны тыххæй уынаффæйы.

18. Прокуророн советы рдыгæй дисциплинарон бæрндзинады снысан кæныны фæ​дыл уынаффæйы райстмæ генералон прокуроры фыццаг хæдивæг, хæдивæг, проку​рорты кон​фе​ренцийы рдыгæй сæвзæрст уæнгтæ барджын сты прокуророн советы раз ралæу​уын æмбарынгæнæнтимæ æмæ бавдисын сæ позицийы бæлвырдгæнæг инфо​рмаци. 
19. Дисциплинарон бæрндзинады снысан кæныны тыххæй уынаффæ прокуророн со​вет райсы сусæг хъæлæсæппæрстæй, уæнгты æххæст сконды иуылкъаддæр дыууæ æртыккаг хайæ. 

20. Прокуророн совет уынаффæ барамынды хуызы рахæсдзæн.

21. Генералон прокурорæн ис бар æрбацæуын прокуратурæйы советы рабадтмæ уынаф​фæгæнæн хъæлæсæппæрсты баримæ.

22. Прокуророн советæн хъуамæ уа йæхи веб-фарс.

23. Прокуророн советы архайды организацион-техникон ифтонгады æххæст кæны гене​ралон прокуратурæ.

24. Прокуророн советы архайды фæтк бæрæг цæуы уагæвæрдæй, кæцыйы прокуророн советы уæнгты хъæлæсты фылдæрæй сфидар кæны прокуророн совет.   
Гуырдзыстоны 2020 азы 1 июлы органон закъон №6704 – веб-фарс, 07.07.2020аз.
Статья 20. Прокурорты конференци  
1. Гуырдзыстоны прокурорты конференци (дарддæр – конференци) у прокурорты æмæ прокуратурæйы фæдагурджыты æмбырд, кæцыйы барлæвæрд у прокуророн советы уæн​гты равзарын.

2. Конференцийы бартæ регулиргонд цæуынц ацы закъоны æмæ регламентæй, кæцыйы сфидар кæны Конференци.  
3. Конференцийы сæрдар у генералон прокурор, фæлæ уый куы нæ уа, уæд та – генера​лон прокуроры фыццаг хæдивæг.

4. Конференцийы ацы закъонæй бæрæггонд барлæвæрды æххæсткæнынæн æрсиды кон​фе​ренцийы сæрдар.   
5. Конференци æркæсы фарстмæ æмæ йын уынаффæ хæссыны бар ис, кæд æмæ рабадты хайад исы прокурорты æмæ прокуратурæйы фæдагурджыты æрдæгæй фылдæр. 
6. Конференци уынаффæйы рахæссы сусæг хъæлæсæппæрстæй, æмбырды уæвæг уæнг​ты фылдæр хъæлæстæй.

7. Конференцийы райдайæнмæ иуылæрæгмæ 72 сахатмæ уый сæрдармæ регист​ра​цийы рацæуынц иуылкъаддæр 30 уæнгæй сконд инициативон къордтæ. Инициативон къордты алы минæвар дæр конференцийы сæрдаримæ иумæ сараздзæн админист​рати​вон коми​т​ет, кæцы æндæр организацион функцитæ æххæст кæнынимæ иумæ æххæст кæны æвза​р​æн къамисы æххæстбартæ. Прокурорæн, прокуратурæйы фæдагу​рæгæн бар ис, æрмæст​дæр иу инициативон къорды уæнг уæвынæн. Инициативон къордæн бар ис прокуророн советы уæнгдзинадмæ 2 кандидатæй фылдæр ма бавдиса. Инициативон къорды регист​рацийы тыххæй курдиаты афтæдæр хъуамæ нысангонд æрцæуа прокуророн сове​ты уæнгдзинадмæ кандидатты æмæ административон комитеты уæнгдзинадмæ канди​дат​ты разыдзинад кандидатæй бавдисыныл.
8. Советы уæнгы кандидат нæй гæнæн æмæ уа генералон прокурор, генералон проку​ро​ры фыццаг хæдивæг, генералон прокуроры хæдивæг, генералон прокуратурæйы департ​а​менты хистæр, Абхазийы автономон республикæйы прокурор, Ачъарайы авт​он​омон республикæйы прокурор, Тбилисы прокурор, облæстон прокурор.

9. Конференци советы уæнгты сæвзары ахæм квотæтæм гæсгæ:

а) 3 уæнг – гереналон прокуратурæйы минæвæрттæй;

б) 1 уæнг - Абхазийы æмæ Ачъарайы автономон республикæты прокуратурæты минæ​вæрттæй;

в) 3 уæнг – Скæсæн Гуырдзыстоны территорийыл уæвæг (Къахеты, Самцхе-Джа​вахеты, Квемо Картлийы, Шида Картлийы æмæ Мцхета-Мтианеты) облæстон проку​ратурæты, Тбилисы прокуратурæйы æмæ районон прокурæтурæты минæвæрттæй;   
г) 1 уæнг - Ныгуылæн Гуырдзыстоны территорийыл уæвæг (Ныгуылæн Гуырдзыст​оны, Самегрело-Земо Сванеты) облæстон æмæ районон прокуратурæты минæвæрттæй
10. Административон комитет бæрæг кæны уæгъд бынæттæм квотæтæм гæсгæ уæнгты æвзæрсты фæтк, уый фæстæ советы уæнгты алы уæгъд бынатæн дæр уагъд цæуы хъæ​лæс​æппæрст ацы статьяйы 9-æм пункты нысангонд квотæтæм гæсгæ, цы фæткмæ гæсгæ хъуамæ æххæстгонд æрцæуой, уымæ гæсгæ. Кæд фыццаг æхсæз вакантон бын​атмæ уæнгты сæвзæрсты фæстæ советы æхсæз уæнг дæр сты иу æрды минæ​вæ​рт​тæ, уæд иннæ вакантон бынатмæ гæнæн ис æвзæрст æрцæуа æрмæстдæр хицæнгонд æрды минæвар.  
11. Конференцийы æмбырды уæвæг уæнгты хъæлæсты фылдæр хай чи райса, уыцы кандидат нымад æрцæудзæн вакантон бынатмæ сæвзæрстгондыл.

12. Кæд æмæ кандидаттæ нæ райсдзысты æнæмæнгхъæугæ нымæц хъæлæстæ, цæмæй æвз​æрст æрцæуой вакантон бынатмæ, уæд æвзæрстыты дыккаг туры æвзæрст цæудзы​сты уыцы 2 кандидаты, кæцытæн уыдзæн сеппæтæй хуыздæр бæрæггæнæнтæ ацы вак​ан​тон бынатмæ. Кæд ацы хатт дæр кандидаттæ нæ райсдзысты æнæмæнг​хъæугæ хъæлæсты нымæц, уæд сфæлхатт кæндзысты кандидатты раразмæ кæныны æмæ хъæлæс дæттыны процедурæ.

13. Дыууæ кæнæ фылдæр кандидаты æмхуызон нымæц хъæлæстæ куы райсой, уæд но​гæй хъæлæсæппæрст цæуы, æмхуызон хъæлæстæ чи райста, уыцы кандидаттыл.

14. Советы уæнгты æвзæрстимæ баст фарстатæ, кæцытæ ацы закъонæй нæ регулир​гонд цæуынц, бæрæггонд цæуынц конференцийы регламентæй.

Статья 21. Консультативон органтæ  
1. Прокуратурæйы архайды фæрогдæр кæныны тыххæй арæзт цæуы генералон проку​роры иудадзыгон консультативон органтæ – карьерæйы уагдæттыны, этикæ æмæ сти​мулты совет, стратегион рæзты æмæ тугтæрхоны криминалон политикæйы совет æмæ рангæвæрды совет, кæцытæн генералон прокурор къухдариуæг кæны.

2. Карьерæйы уагдæттыны, этикæйы æмæ разæнгардгæнæн советы æххæстбартæ сты:

а) прокуратурæйы æмкусджыты этикæйы Кодексмæ, прокурорты/прокуратурæйы фæд​а​​​г​урджыты аргълæвæрды системæмæ ивддзинæдтæ бахæссыны фæдыл æн​хъа​рæн​​тæ æмæ рекомендацитæ бакусын æмæ аргъгæнджыты æмбæлондзинады фарст​а​тыл æруынаффæ кæнын æмæ рекомендацитæ раттын;

б) æркæсын æмæ раттын рекомендацитæ дисциплинарон æнæзакъонон архайдтыты тых​хæй (ацы закъонæй нысангонд стæмхатт цаутæй дарддæр), стимулты æмæ раразмæ кæныны тыххæй генералон прокуроры снысангонд фæткмæ гæсгæ;

в) æркæсын æмæ рахæссын кæронбæттæн уынаффæтæ хъастгæнæн советы уынаф​фæты ныхмæ апелляциты фæдыл;

г) прокуратурæмæ стажерты райст, стажировкæйы процессмæ иумæйаг цæстдард æмæ аргълæвæрд.
3. Прокуратурæйы æмкусæгæн ис бар, æмбарынгæнæнтæ раттыны тыххæй карьерæйы къухдариуæгады, этикæйы æмæ разæнгард кæныны советы æмбырды хайад райса.  
4. Стратегион рæзты æмæ тугтæрхоны (уголовон) политикæйы советæн бар ис æруы​наффæ кæна æмæ ратта рекомендацитæ прокуратурæйы системæйы архайды æмæ рæзты пъланы сæйраг æрдæмадты фæдыл, программæты æмæ æндæр хъуагдзинæдты сбæл​вырд æмæ фæхуыздæр кæныны тыххæй, афтæ-ма тугтæрхоны (уголовон) полити​кæ​йыл бындурæвæрд разамонæг принципты, стратегийы æмæ архайды пъланы райрæзты æмæ фæхуыздæр кæныны фæдыл.

41. Рангæвæрды советы барлæвæрд у прокурорты æмæ прокуратурæйы фæдагурджы​тæн прокуратурæйы æмкусджыты рангæвæрды фæткæй бæрæггонд рангмæ раразмæ кæны​ны фарстмæ æркæсын.

5. Иудадзыгон консультативон советтæ арæзт сты ацы закъоны 19-æм статьяйы 2-аг пункты «а» дæлпунктæй снысангонд гоймæгтæй æмæ прокуратурæйы æмбæлон барлæ​вæрд​ты æххæстгæнæг æндæр æмкусджытæй.  
6. Генералон прокурорæн бар ис, бахъуыды цауы, сараза æндæр консультативон советтæ, цæмæй æркæсой уыцы фарстытæм, кæцытæ нæ хауынц иудадзыгон советты æххæстбартæм æмæ ахъаз кæной прокуратурæйы хæстæ тагъд æмæ эффективонæй æххæст кæнынæн.

7. Консультативон органты уынаффæтæ, фæткмæ гæсгæ, сты рекомендацион ахасты æмæ генералон прокурорæн æххæсткæнын æнæмæнгхъæугæ нæу.

8. Консультативон органты куысты æмæ сконды фæтк (ацы статьяйы комкоммæ нысан​гонд стæмхатт цаутæй дарддæр) бæлвырд кæны генералон прокурор.

Хай III
Прокуратурæйы архайды æрдæмадтæ, персонал æмæ барлæвæрд  
Сæр VI
Прокуратурæйы архайды æрдæмадтæ  
Статья 22. Тугтæрхонон (уголовон) фæдагуырд  
1. Прокуратурæ уголовон фæдагуырд ауадзы фæткмæ гæсгæ æмæ уголовон-процес​суалон закъондæттынадæй сфидаргонд фæткæй æмæ сфидаргонд фæлгæтты.

2. Прокуратурæ æххæст кæны фæдагуырды процессуалон къухдариуæгад, цæмæй æх​хæст​гонд æрцæуа тугтæрхонон (уголовон) фæдагуырд.

Статья 23. Фæдагуырд æмæ оперативон-фæдагуырдон архайд  
Прокуратурæ, тугтæрхоны (уголовон) процессуалон закъондæттынадæй нысангонд цау​ты æмæ сфидаргонд фæткæй, ауадзы æххæстмасштабон фæдагуырд æмæ гæнæн ис сæх​хæст кæна оперативон-фæдагуырдон архайд.

Статья 24. Паддзахадон аххосы фарсхæцынад  
1. Прокурор паддзахадон аххосгæнæг у æмæ йæ бартæ æххæст кæны паддзахады но​мæй. Уымæн бахæсгонд ис аххосы сбæлвырд кæныны уаргъ.

2. Прокурорæн ис бар, уæлдæр прокуроры разыдзинадæй, нæйы зæгъа аххосдзинадыл кæнæ йæ иу хайыл кæнæ та уæвæг азым рогдæр азымæй баива. Аххосдзинадыл проку​роры нæйы зæгъын хъуамæ бæлвырдгонд æрцæуа.  
3. Прокурор хæсджын у хъуыддаг равзæрсты хайад райса.

4. Æртæ инстанцийы тæрхондоны паддзахадон аххосы фарсхæцынады рæстæджы про​ку​рор пайда кæны тугтæрхоны (уголовон) процессуалон закъондæттынадæй лæв​æрд алы барлæвæрдæй.  
Статья 25. Оперативон-фæдагуырдон архайдыл цæстдарддзинад  
1. Прокурор йæ цæст дары уыцы оперативон-фæдагурæн мадзæлтты æмæ оперативон-фæдагуырдон органты рдыгæй ист уынаффæты закъондзинадмæ, кæцытæ хауынц «Оперативон-фæдагуырдон архайды тыххæй» Гуырдзыстоны закъонæй прокуророн бар​лæвæрды фæлгæттæм.     
2. Оперативон-фæдагуырдон мадзал, кæцыйæн нæ хъæуы прокуроры разыдзинад, нæу прокуророн цæстдарды предмет.

3. Оперативон-фæдагурæн мадзалы ауадзыны, адарддæр кæныны æмæ æрурæды тых​хæй тæрхонгæнæджы рдыгæй лæвæрд тæрхоны закъондзинад æмæ бæлвырдгæнæн​дзин​ад нæу прокуророн цæстдарды предмет.   
4. Бæрæггæнæнтæ уыцы гоймаджы тыххæй, кæцы æххæст кæны кæнæ бакодта конфи​денциалон æххуыс оперативон-фæдагуырдон органæн, æмгуыст кæны кæнæ йемæ æм​гуы​стад кодта, афтæ ма оперативон-фæдагуырдон информаци райсыны так​ти​кæ æмæ ор​г​анизаци, хъуыддæгты оперативон æркасты æмæ оперативон-фæдагуыр​дон бухгал​терон хъуыддæгты конфиденциалон хай нæ хауынц фæдагуырдон цæст​дар​ды дæлбармæ.

5. Оперативон бакуысты хъуыддаджы, оперативон-фæдагуырдон регистрацийы хъуы​​д​​​дæгты сусæг æрмæджытимæ базонгæ кæныны бар ис ахæм гоймæгтæн: генерал​он прокурорæн, йæ фыццаг хæдивæг æмæ хæдивджытæн, генералон прокуратурæйы æм​бæ​лон структурон хайæдты къухдариуæггæнджытæн æмæ сæ хæдивджытæн, Абха​зи​йы æмæ Ачъарайы автономон республикæты прокурортæн æмæ уыдон хæдивджы​тæн, облæстон прокурортæн æмæ сæ хæдивджытæн, Тбилисы прокурорæн æмæ уый хæдив​джытæн æмæ районон прокурортæн сæрмагонд архайды территори​тæм гæсгæ, афтæ-ма генералон прокуроры рдыгæй сбæлвырдгонд æндæр прокурортæн, йæ фыц​цаг хæдивæг æмæ хæдивджытæн, Абхазийы æмæ Ачъарайы автономон республикæты прокурортææн, районон прокурортæн, Тбилисы прокурор æмæ районон прокурор​тæн.

Статья 26. Сæрибардзинадбайст æмæ сæрибардзинадарæнгонд гоймæгты барты хъахъхъæнынад  
1. Прокурорæн/прокуратурæйы фæдагурæгæн бар ис, кæцыфæнды рæстæджы дæр æнæ​къуылымпыйæ бацæуа сæрибардзинадбайст æмæ сæрибардзинадарæнгонд гой​мæг​ты ахæ​стоны уагдонмæ:   
а) ауадза басгæрст сæрибардзинадбайст æмæ сæрибардзинадарæнгонд гоймæгты бын​а​​ты уыцы уагдæтты, кæцытæн лæвæрд ис æфхæрд кæнæ тæрхондоны рдыгæй æндæр тых​мийы мадзæлттæ æххæст кæны;  
б) фарстытæ ратта ахæстмæ, тæрхонгондмæ æмæ тыхмийы мадзæлттæй æфхæрд чи æр​цыд, уыцы гоймæгтæм;

в) базонгæ уа уыцы документтимæ, кæцыты бындурыл гоймагæн йæ сæрибар змæлды бар байстой кæнæ арæнæвæрд æрцыд;

г) æнæзакъонæй ахст, ахæстоны бадæг кæнæ æндæр тыхæй æххæстгонд гоймаджы ссæр​ибар кæныны тыххæй мадзæлттæ æвæстиатæй райсын.

2. Прокурор æххæст кæны Гуырдзыстоны закъондæттынадæй нысангонд æндæр æх​хæст​​бартæ.

Статья 27. Прокуроры хъаст æмбæстагон процессуалон закъондæттынадæй сфидаргонд кондады   
1. Прокурорæн бар ис бадæттын тæрхондонмæ хъаст рекетон мулкы, бæрнон гоймаджы, «криминалон дунейы» уæнгы/«закъонон къæрныхы», адæймæгтæй базаргæ​нæ​джы, нар​ко​тикон фæрæзты парахат кæнынæн æххуысгæнæгы кæнæ Гуырдзыстоны тугтæр​хо​ны (уголовон) Кодексы 194-æм кæнæ/та 331​1 статьяйæ нысангонд фыдракæнды тых​хæй тæрхонгонд гоймаджы мулкы байсты æмæ йæ пад​дзахадмæ раттыны фæдыл хъаст бадæттын Гуырдзыстоны æмбæстагон процессуалон закъондæттынадæй сфидаргонд фæткæй.   
2. Прокурорæн бар ис бадæттын хъаст рекетиры, бæрнон кусæджы, «криминалон дуне​йы» уæнгы/«закъонон къæрныхы», адæймæгтæй базаргæ​нæ​джы, наркотикон фæр​æ​з​ты парахат кæнынæн æххуысгæнæгы кæнæ Гуырдзыстоны тугтæр​хо​ны (уго​ловон) Кодексы 194-æм кæнæ/та 331​1 статьяйæ нысангонд фыдракæнды тых​хæй тæрхонгонд гоймаджы, сæ бинонты уæнгы, æввахс хæстæгы кæнæ цæдисгонд гоймаджы мулкы байсты æмæ йæ паддзахадмæ раттыны фæдыл, Гуырдзыстоны æмбæ​стагон процессуа​лон закъондæт​тын​адæй сфидаргонд фæткæй.   

Статья 28. Фыдракæнды ныхмæ тохы координаци, тугтæрхоны (уголовон) политикæ æмæ фыдракæнды превенци  
1. Прокуратурæ координаци кæны фыдракæндты ныхмæ тох, барадхъахъхъæнæг ор​ган​ты кæрæдзийæн бадзырдгонд архайд фыдракæндтæ рабæрæг кæныны, сбæрæг кæныны, æрбæстон кæныны, оруромыны æмæ превенцийы, фыдракæнды превенци​йы, кримино​генон уавæр фæхуыздæр кæныны, фыдракæнды аххосæгтæ аиуварс кæныны æмæ уавæртæ фæрогдæр кæныны нысанæн.

2. Фыдракæндты ныхмæ тохы координацийы фæтк бæлвырд цæуы Гуырдзыстоны хицауады сфидаргонд уагæвæрдæй.

3. Прокуратурæ адæймаджы барты æмæ сæйраг сæрибардзинады приоритеты, барад​он хъахъхъæды конституцион гарантитæ сфидар кæныны æмæ фыдракæнды парахат кæны​ны уавæртæм гæсгæ, Гуырдзыстоны Парламенты рдыгæй бæрæггонд тугтæр​хоны (уго​ло​вон) политикæйы сæйраг æрдæмадтæм гæсгæ, бакусдзæн уый разамонæг принциптæ, кæцытæ генералон прокурор сбæлвырд кæны.

 Статья 29. Стратегион рæзты фарсхæцынад  
1. Прокуратурæйы системæйы размæцыды тыххæй, генералон прокуратурæ алы фæдыл​дзог 6 азæн прокуратурæйы рæзынады стратеги æмæ архайды пълан сбæлвырд кæны.

2. Прокуратурæйы рæзты стратегийы æмæ архайды пъланы реализаци кæнынæн гæ​нæн ис арæзт æрцæуа уагдæтты ‘хсæн кусæгон къордтæ, кæцытæн разамынд дæтты проку​ратурæ.
Сæр VII
Æхсæнадæмон æмгуыстад  
Статья 30. Æхсæнадæмон æмгуыстад  
1. Прокуратурæйæн бар ис фæсарæйнаг паддзахæдты æмæ дунеон организациты компе​тентон органтимæ уагдæттыны компетенцимæ хауæг фарстыты фæдыл æмгу​ыст кæнын.

2. Ацы статьяйы фыццаг пункты нысангонд æмгуыстад æххæст кæныны тыххæй про​куратурæйæн йæ компетенцийы фæлгæтты бар ис фæсарæйнаг паддзахады кæнæ æхсæн​адæмон организацийы компетентон органимæ саформит кæна уагдæттыхсæн ахасты æх​сæн​адæмон бадзырд.

3. Прокуратурæ Гуырдзыстоны закъондæттынадæй снысангонд уагæвæрдмæ гæсгæ туг​​тæрхоны (уголовон) сферайы æхсæнадæмон æмкуыстады реализацийы сифтонг кæны.

4. Ацы статьяйы 3-аг пункты нысангонд цауты прокуратурæйæн бар ис:

а) ахст æмæ экстрадицийы нысанæн Интерполы каналтæй æхсæнадæмон агуырды гой​ма​джы расидыны тыххæй закъондæттынады нысангонд æмбæлон процедурæты реали​заци сифтонг кæнын;

б) фæсарæйнаг паддзахады æмбæлон органтæм Гуырдзыстоны компетентон органты раз æвзæрст уголовон хъуыддæгты юридикон æххуысы тыххæй курдиат бадæттын æмæ Гуырдзыстоны территорийыл сæ куырдиæттæ æххæст кæнын сифтонг кæнын; 

в) фæсарæйнаг паддзахады компетентон органтæм Гуырдзыстоны закъондæттынадæй сфидаргонд фæткмæ гæсгæ курдиат бадæттын фæсарæйнаг паддзахады компетентон органтæм Гуырдзыстоны барадхъахъхъæнæг органтæй экстрадицийы нысанæн агурæг адæймаджы ахст кæнæ/та экстрадици кæнæ рæстæгмæ æндæр ранмæ раивыны тых​хæй, фæлæ агурæг гоймаджы ахст/агуырды цауы Гуырдзыстоны территорийыл уæвæг фæса​рæй​наг паддзахад, æххæст кæнын экстрадицийы процедурæты хайадист райсы​ны этапыл;

г) сифтонг кæнын закъондæттынадæй снысангонд фæткмæ гæсгæ уголовон хъуыдда​джы æрмæджытæ кæнæ сæ æмбæлон бæлвырдгæнæн экземплярты фæсарæй​наг паддзахадмæ раттын гоймаджы ныхмæ дарддæры барадон хъуыддæгты нысанæн кæнæ Гуырдзыс​то​ны территорийыл фæсарæйнаг паддзахады компетентон органты инициргонд æнгæс куырдиæттæ сæххæст кæныны нысанæн; 

д) æмгуыст кæнын, закъондæттынадæй снысангонд фæткмæ гæсгæ, фæсарæйнаг пад​дза​хады æмбæлон органтимæ мулк байсын æмæ йæ фæстæдæр адих кæныны (дих кæныны) тыххæй.

5. Æмбæлон æхсæнадæмон бадзырд куы нæ уа, уæд генералон прокурорæн бар ис фæса​рæйнаг паддзахады компетентон органимæ кæнæ æхсæнадæмон организациимæ инди​ви​дуалон бадзырд саразын, цæмæй ацы статьяйы 4-æм пункты нысангонд æмгуыс​тад æххæстгонд æрцæуа.

6. Ацы статьяйы 5-æм пункты нысангонд индивидуалон бадзырд гоймаджы ахст æмæ йæ радтыны нысанæн саразыны цауы генералон прокурор ауадздзæн уæлæмхас консуль​тацитæ юстицийы министримæ.

Статья 301. Бастдзинады прокурор æмæ æххуысгæнæг  
1. Ацы законы 30-æм статьяйы нысангонд æхсæнадæмон æмкуыстдзинад гæнæн ис æх​хæстгонд æрцæуа бастдзинады прокуроры кæнæ æххуысгæнæджы фæрцы, 2019 азы 29-æм мартъийы «Гуырдзыстон æмæ Евроджасты хсæн æмгуыстады тыххæй» бадзырд​мæ гæсгæ, ацы закъон æмæ Гуырдзыстоны æндæр нормативон æмæ индивидуалон админис​тративон-барадон акттæм гæсгæ.

2. Генералон прокурор, Гуырдзыстоны фæсарæйнаг хъуыддæгты министрадимæ баныхас кæнгæйæ, бастдзинады прокурортæ æмæ æххуысгæнджытæй снысан кæны ацы закъоны 2-аг статьяйы фыццаг пункты нысангонд гоймæгты.

3. Бастдзинады прокурор æмæ æххуысгæнæг сты Гуырдзыстоны дипломатон минæва​рады персоналы сконды æмæ æхсæнадæмон барадон æмкуыстдзинады сферæйы сæхи компе​тенцийы фæлгæтты равдисдзысты Гуырдзыстоны.

4. Бастдзинады прокурор æмæ æххуысгæнæг уæвынц генералон прокуроры админис​тра​тивон дæлбарады.

5. Бастдзинады прокуроры æмæ æххуысгæнæджы архайды æххæстбартæ æмæ фæтк, ко​ман​дировкæйы дæргъвæтиндзинад æмæ фæстæмæ æрсидыны фæтк бæрæггонд цæуы генералон прокуроры бардзырдæй.

6. Генералон прокурорæн бар ис Гуырдзыстоны дипломатон минæварады ротацийы фæ​т​кæй куысты командировкæйы æрвыст бастдзинады прокуроры кæнæ æххуысгæнæ​джы ротацийы фæткæй куысты командировкæйы æмгъуыд бахъуыды цауы, Гуырдзыс​тоны фæсарæйнаг хъуыддæгты министрадимæ бадзырдæй 1 азмæ адарддæр кæна. 
7. Бастдзинады прокуроры æмæ æххуысгæнæджы материалон-техникон æмæ финан​сон ифтонгад æххæст кæны Гуырдзыстоны прокуратурæ. Бастдзинады прокуро​ры æмæ æх​хуысгæнæджы официалон мыздтæ æмæ сæ куысты командировкæты хæрдзтæ бæрæг​гонд цæуы генералон прокуроры бардзырдæй.

8. Бастдзинады прокуроры, æххуысгæнæджы æмæ сæ бинонты уæнгты фыццаградон хæдзарон уавæрты арæзты нысанæн фидинаг иухаттон суммæ, йæ нысандзинад æмæ бæр​​цад, паддзахады спецификæмæ гæсгæ, бæрæг цæуы генералон прокуроры бардзыр​дæй.

9. Бастдзинады прокуроры, æххуысгæнæг кæнæ йемæ цæрæг бинонты уæнгы амæлæты цауы Гуырдзыстоны прокуратурæ бафиддзæн æппæт хæрдзтæ, уыцы нымæцы, марды Гуырдзыстонмæ æрласыны хæрдзтæ дæр.

10. Бастдзинады прокуроры æмæ æххуысгæнæджы рдыгæй куыстуаты фæуды æмæ уы​дон фæстæмæ æрсидты цауы пайдагонд цæуы, афтæ-ма бастдзинады прокурорыл, æх​х​уыс​гæнæг æмæ уыдон бинонты уæнгтыл хæлиу кæны ацы закъонæй æмæ Гуырдзыс​тоны æндæр нормативон æмæ индивидуалон административон-барадон акттæй нысан​гонд со​ц​и​алон хъахъхъæды гарантитæ.   
Гуырдзыстоны 2019 азы 2 октябры органон закъон №5077 – веб-фарс, 07.10.2019аз.
Сæр VIII
Минæварад бæстæйы мидæгæй 
Статья 31. Закъондæттæн, æххæстгæнæг æмæ тæрхондоны хицауадтимæ æмахастытæ   
Æххæстгæнæг, закъондæттæг æмæ тæрхонгæнæг органтимæ æмхастыты прокуратурæ​йæн бавдисдзæн генералон прокурор кæнæ йæ барлæвæрд гоймаг.

 Статья 32. Æмахастытæ организацитимæ, уагдæттимæ, минæварадтимæ  
1. Организацитимæ, уагдæттимæ æмæ минæварадтимæ æмахастыты прокуратурæйæн бавдисдзæн генералон прокурор кæнæ йæ барлæвæрд гоймаг.

2. Æмгуыстады сфидар кæныны нысанæй генералон прокурорæн бар ис хицæн фар​сты​ты фæдыл организацитимæ, уагдæттимæ æмæ минæварадтимæ æмгуыстады мемо​ран​​дум саразын.

Статья 33. Æхсæнадон æмахастыты нымæрдар   
Æхсæнадон æмахастыты нымæрдар у генералон прокуроры рдыгæй минæварадон барлæ​вæрдæй ифтонггонд прокуратурæйы æмкусæг, кæцы ифтонг кæны паддзахадон хицауады органтимæ, æндæр организацитимæ, уагдæттимæ æмæ минæварадтимæ прок​ура​турæйы координацигонд æмахастыты æмæ æххуыс кæны цырд æмæ эффектон коммуникацийæн, ифтонг кæны закъондæттæн ивддзинæдты тыххæй хъуыдыйæдты бацæттæ кæныны, координаци кæны æмæ бахъуыды цауы хайад исы уагдæтты хсæн кусæг къордты архайды, æххæст кæны æндæр функцитæ, кæцытæ снысан кодта генералон прокурор.
Сæр IX
Прокуроры æмкусæг  
Статья 34. Бæрнон бынатыл снысаны фæтк æмæ критеритæ  
1. Прокуроры/прокуратурæйы фæдагурæджы вакантон бæрнон бынат гæнæн ис бах​хæст​гонд æрцæуа конкурсы кæнæ стажирады амалæй, кæцыйы фæткы бæлвырд кæны генералон прокурор.

2. Генералон прокуроры мотивацигонд уынаффæйæ гæнæн ис прокуроры/прокура​турæйы фæдагурæджы вакантон бæрнон бынат баххæст кæнын æнæ конкурсæй кæнæ стажировкæйæ, кæд гоймаг ифтонг кæны ацы закъонæй сфидаргонд æмбæлон критери​ты.

3. Гуырдзыстоны æмбæстаг прокурорæй кæнæ прокуратурæйы фæдагурæгæй снысан кæнын гæнæн ис, кæд уымæн ис уæлдæр юридикон ахуырад, хорз зоны юридикон про​цессы æвзаг, радта прокуратурæйы квалификацион фæлварæн, рацыд прокурату​рæйы органты стажировкæ, райста ард прокуратурæйы кусæгæй æмæ ард бахордта йæ хъуыд​дагон æмæ моралон миниуджытæм гæсгæ, афтæ-ма йæ æнæниздзи​нады уавæрмæ гæсгæ прокуроры/прокуратурæйы фæдагурæджы хæстæ æххæст кæнынмæ дæр арæхсы.

4. Прокуроры/прокуратурæйы фæдагурæгæй снысангонд гоймаг хъуамæ ратта прокура​турæйы квалификацион фæлварæн ахæм дисциплинæты: конституцион барад, адæй​маджы барты æхсæнадæмон барад, се ‘хсæн, Европæйы адæймаджы барты тæрхондоны прецедентон барад, уголовон барад, уголовон процессуалон барад, административон бар​ад, æфхæрæн барад æмæ оперативон-фæдагурæн архайды бындуртæ.

41. Прокуратурæйы органты стажировкæйы конкурсы фысгæ этапы хъуамæ уа фæлва​рæн дисциплинæтæ, кæцытæ сты прокуратурæйы квалификацион фæлварæны цы дисци​плинæтæ ис, уыдонимæ иухуызон.  
5. Прокуратурæйы квалификацион фæлварæн раттынæй сæрибар цæуынц ахæмтæ:

а) генералон прокурор, йæ фыццаг хæдивæг æмæ хæдивджытæ;

б) тæрхонгæнæг кæнæ адвокаты квалификацион фæлварæн чи радта, уыцы гоймаг;

в) прокуроры стажерæй снысан кæнинаг гоймаг, афтæ-ма стажировкæ æнтыстджынæй фæ​у​ыны фæстæ прокуроры кæнæ прокуратурæйы фæдагурæгæй снысан кæнинаг гоймаг.

6. Прокуратурæйы органты стажировкæ ахицæн кæнынæй сæрибаргонд цæуынц: ген​е​ралон прокурор, йæ фыццаг хæдивæг æмæ хæдивæг, афтæ ма ахæм гоймаг, кæцы ацы ста​тьяйы 3-аг пунктæй нысангонд критеритимæ иумæ ифтонг кæны иуæй-иу ахæм домæны:  
а) ис ын тæрхонгæнæгæй, прокурорæй, фæдагурæгæй кæнæ тугтæрхоны (уголовон) хъуыд​дæгтыл адвокатæй куысты иуылкъаддæр 2 азы фæлтæрддзинад;  
б) юристæй куысты фæлтæрддзинад æппынкъаддæр 5 азы;

в) радта тæрхонгæнæджы квалификацион фæлварæн.

7. Прокуроры/прокуратурæйы фæдагурæджы вакантон бæрнон бынатыл конкурсы амалæй снысан кæнинаг гоймаг, ацы статьяйы 3-аг пункты нысангонд критеритимæ иумæ, хъуамæ ифтонг кæна иуæй-иу ахæм домæны:  

а) ис ын тæрхонгæнæгæй, прокурорæй, фæдагурæгæй кæнæ тугтæрхоны (уголовон) хъуыд​дæгтыл адвокатæй куысты иуылкъаддæр 2 азы фæлтæрддзинад;  

б) юристæй куысты фæлтæрддзинад æппынкъаддæр 5 азы.

8. Ацы статьяйы 2-аг пунктмæ гæсгæ, прокуроры/прокуратурæйы фæдагурæджы вакан​тон бæрнон бынатмæ æнæ конкурсæй снысан кæнинаг гоймаг, ацы статьяйы 3-аг пункты нысангонд критеритимæ иумæ, хъуамæ ифтонг кæна иуæй-иу ахæм домæны:  

а) æппынкъаддæр 2 азы фæлтæрддзинад тугтæрхоны (уголовон) хъуыддæгты фæдагу​рæ​гæй, тæрхонгæнæгæй кæнæ адвокатæй;

б) прокурорæй/прокуратурæйы фæдагурæгæй куысты фæлтæрддзинад æппынкъаддæр 2 азы æмæ фæстаг 10 азы дæргъы прокуратурæйы системæйæ ссæрибар ис йæхи курди​атæй, йе нæниздзинады цауды, штаты фæкъаддæры, кæнæ та æндæр куыс​тмæ ра​ивды тыххæй;

в) прокуратурæйы системæйы кадрон резервы фыст гоймаг у;

г) прокуратурæйы системæйы стажировкæ æнтыстджынæй ахицæн кодта æмæ стажи​ро​вкæйы фæуды фæстæ 3 азæй фылдæр нæ рацыд;

д) тугтæрхоны (уголовон) барады фадыджы нымад специалист у уæлдæр академион къор​дтæй.

9. Прокуроры/прокуратурæйы фæдагурæджы вакантон бæрнон бынатыл конкурсы ама​лæй кæнæ ацы статьяйы 2-аг пунктæйы нысангонд цауы снысан кæнинаг гоймаг сæрибаргонд цæуы стажировкæ ахицæн кæнынæй.  
10. Стажировкæ ахицæн кæныны тыххæй снысангонд домæнтæн дзуапп чи дæтты, уыцы гоймагæн йæ бон у йæхи курдиатмæ гæсгæ прокуратурæйы органты стажи​ровкæ ацæ​уын.

11. Прокуроры/прокуратурæйы фæдагурæджы вакантон бæрнон бынатыл конкурсы амалæй кæнæ ацы статьяйы 2-аг пунктæй нысангонд цауы гоймаг снысан кæныны раз​мæ хъуамæ ацæуа профессион цæттæгæнæны иуылфылдæр 2-мæйон курсы, кæцыйы æнтыстджынæй фæуыны фæстæ снысан кæндзысты вакантон бынатыл.

12. Прокуратурæйы профессион æхсæнадон гæсæн, ацы закъонæй бæрæггонд миниу​джытæм гæсгæ, бæрнон бынатылс нысан кæны æмæ йæ бæрнон бынатæй ссæрибар кæны генералон прокурор «Æхсæнадон куыстуаты тыххæй» Гуырдзыстоны закъонæй сфидаргонд фæткæй, фæлæ прокуратурæйы фæллойадон бадзырдæй кусæг  гоймагимæ фæллойады бадзырды, ацы закъонæй бæлвырдгонд миниуджытæм гæсгæйæ, аразы кæнæ æруромы генералон прокурор «Æхсæнадон куыстуаты тыххæй» Гуырдзыстоны закъо​нæй æмæ Гуырдзыстоны органон закъонæй «Гуырдзыстоны фæллойадон Кодекс» сфидаргонд фæтктæй.  
Гуырдзыстоны 2022 азы 18 октябры органон закъон №1915 – веб-фарс, 24.10.2022аз.
Гуырдзыстоны 2023 азы 30 ноябры органон закъон №3885 – веб-фарс, 19.12.2023аз.
Статья 35. Куыстмæ райсыныл нæйы зæгъыны бындуртæ  
Прокуратурæйы æмкусæгæй ист нæ цæуы:

а) тæрхонгонд гоймаг;

б) алкоголизмæй, наркоманийæ, токсикоманийæ, психикон кæнæ æндæр уæззау хрони​кон низтæй рынчын гоймаг;

в) гоймаг, кæцыйы тæрхондон нымайы арæнæвæрдкуыстхъомыл кæнæ йæ æххуыс райсæгыл банымадта, кæд тæрхондоны уынаффæйæ æндæр ницы бæрæг ис;

г) гоймаг, кæцы экспертизæйы фæстиуæгæн ацы закъонæй цы домæнтæ æвæрд ис, уыд​он нæ æххæст кæны.
Статья 36. Прокуроры/прокуратурæйы фæдагурæджы раразмæ кæнын  
1. Генералон прокуратурæйы департаменты хистæртæй æмæ сæ хæдивджытæй, Абхаз​ийы æмæ Ачъарайы автономон республикæты прокурортæй æмæ сæ хæдив​джы​тæй, Тбилисы прокурорæй æмæ йæ хæдивæгæй, облæстон прокурортæй æмæ сæ хæдив​джы​тæй, районон прокурортæй прокуроры/прокуратурæйы фæдагурæг раразмæ кæнын гæнæн ис, кæд гоймагæн ис прокурорæй/прокуратурæйы фæдагурæгæй куысты фæл​тæрд​​дзинад æппынкъаддæр 3 азы. 

2. Генералон прокуратурæйы хайæдты хистæртæй æмæ сæ хæдивджытæй, Абхазийы æмæ Ачъарайы автономон республикæты, Тбилисы æмæ облæстон прокуратурæйы хайæдты сæргълæуджытæй æмæ сæ хæдивджытæй, фæдагуырдон хайады сæргълæу​джытæй æмæ сæ хæдивджытæй, районон прокурорты хæдивджытæй прокуроры/про​кура​турæйы фæдагурæ​джы раразмæ кæнын гæнæн ис, кæд гоймагæн ис прокуро​рæй/​про​ку​ратурæйы фæдагурæгæй куысты иуылкъаддæр 2 азы фæлтæрддзинад. 
3. Прокуроры/прокуратурæйы фæдагурæджы раразмæ кæныны фарстæйыл уынаффæ рахæсгæйæ, нымадмæ ист цæуынц Прокуроры/прокуратурæйы фæдагурæджы архайды аргълæвæрды фæстиуджытæ.

4. Прокуроры/прокуратурæйы фæдагурæджы раразмæ кæныны фæткы æмæ критериты сфидар кæны генералон прокурор.

Статья 361. Рангæвæрд
1. Прокуратурæйы æвæрд цæуы фыццаг ранг, дыккаг ранг æмæ æртыккаг ранг.

2. Рангæвæрды системæ иууон у генералон прокуратурæйы, автономон республикæты про​куратурæты, Тбилисы, облæстон, районон æмæ специализацигонд прокуратурæты прокурорты æмæ прокуратурæйы фæдагурджытæн.  
3. Рангæвæрды дæлбариуæг сты прокурор æмæ прокуратурæйы фæдагурæг.  
4. Прокуроры, прокуратурæйы фæдагурæджы рангæвæрды фæдыл уынаффæйы рахæ​сгæйæ нымад цæуы прокуроры, прокуратурæйы фæдагурæджы архайды аргълæ​вæр​ды фæстиуджытæ.

5. Рангы лæвæрд кæнæ фæивын æххæст цæуы фæд-фæдыл, фæткмæ гæсгæ, рангы æнæ рауадзгæйæ.

6. Генералон прокурорæн бар ис, сæрмагонд цауты, генералон прокуроры иудадзы​гон консультативон органы – рангæвæрды советы рекомендацимæ гæсгæ, прокурорæн, прокуратурæйы фæдагурæгæн ранг снысан кæнын кæнæ аивын æмбæлон ранг ы рауадзгæйæ.

7. Прокуратурæйы фыццаг æмæ дыккаг рангы прокурортæ æмæ фæдагурджытæ райсынц æмбæлон рангы æфтуаны.

8. Рангæвæрдмæ нæ дæлбариуæг кæны прокуратурæйы органты æмæ структурон иуæг​ты разамонджытæ æмæ сæ хæдивджытæ, бастдзинады прокурор æмæ æххуысгæ​нæг, прокуратурæйы стажер, прокуратурæйы практикант, прокуратурæйы профессионал​он æхсæнадон кусæг æмæ прокуратурæйы фæллойадон бадзырдæй кусæг гоймаг.   

Статья 37. Ссæрибар кæныны бындуртæ  
1. Прокуратурæйы æмкусæг гæнæн ис сæрибаргонд æрцæуа прокуратурæйæ:

а) хи курдиатмæ гæсгæ;

б) æнæниздзинады уавæры фæцудыны, фæинвалиды кæнæ хроникон низфæзынды тых​хæй, кæд йæ бон нал у куыстадон хæсты æххæст кæнын;

в) алкоголизмæй, наркоманийæ, токсикоманийæ, психикон кæнæ æндæр уæззау хрони​кон низы аххосæй кæнæ Гуырдзыстоны æмбæстагон Кодексæй снысангонд процеду​рæмæ гæсгæ арæнæвæрд куыстхъомдзинады уæвæг гоймагыл банымады тыххæй; 

г) тæрхондоны рдыгæй æбæрæг сæфтыл банымады, амæлæгыл расидты кæнæ æххуысы исæгыл банымады тыххæй, кæд тæрхондоны уынаффæйæ æндæр исты нæй бæрæггонд;

д) закъонæй снысангонд хæсты нæсххæсткæнынады кæнæ æнæмбæлонæй æххæст кæны​ны тыххæй;

е) æндæр куыстмæ раивыны тыххæй;

ж) куыстадон дисциплинæйы карзæй кæнæ систематиконæй халыны тыххæй;

з) куыстадон æнæмбæлонады тыххæй;  

и) интересты кæнæ бæрнон бынаты æнæмбæлонады тыххæй;

к) реорганизацийы кæнæ/та куысты штатты фæкъаддæры тыххæй;

л) профессионалон сусæгдзинæдты раргом кæныны кæнæ æндæр æнæмбæлон миты са​рæз​ты тыххæй;

м) аргълæвæрды фæстиуæгæн компетенцийы критикон арæны æнæифтонгады тыххæй;  
н) аргълæвæрды фæстиуæгæн компетенцийы минималон арæны æнæифтонгкæнгæйæ прокуроры/прокуратурæйы фæдагурæджы æмбæлонады фæлварæны райсгæ æппæрццаг фæстиуæгы тыххæй;

о) фæд-фæдыл дыууæхатт, аргълæвæрды фæстиуæгæн компетенцийы минималон арæны æнæифтонгады тыххæй;

п) закъонон тыхы бацæугæ зылынгæнæн тæрхоны тыххæй;

п) дисциплинарон фæткæй ахæсты рдыгæй ног рæдыддзинады сарæзты тыххæй;

р) фæллойадон бадзырдæй нысангонд æмгъуыды аивгъуыды тыххæй;

с) фæллойадон бадзырдæй нысангонд домæнтæ æнæххæст кæныны кæнæ æнæмбæлон æгъдауæй сæххæст кæныны тыххæй;

т) Гуырдзыстоны æмбæстагдзинад фесафыны тыххæй;

у) куыстмæ райсыны тыххæй цы домæнтæ снысан кодтой, уыдон халыны тыххæй;

ф) пенсион кары тыххæй;

ф1) амæлæты тыххæй;

х) «Æхсæнадон куыстуаты тыххæй» Гуырдзыстоны закъонæй кæнæ-та Гуырдзыстоны органон закъонæй «Гуырдзыстоны фæллойады Кодекс» нысангонд æндæр бындурты тыххæй.  
2. Прокуратурæйы æмкусæг гæнæн ис æмæ ссæрибар уа прокуратурæйæ дæргъвæтин рæстæгмæ æнæкуыстхъомдзинады тыххæй, кæцы бæлвырдгонд цæуы æмбæлон медици​нон хатдзæгæй, къæлиндарон азы мидæг 4 мæйы фæд-фæдыл кæнæ 6 мæйы куыстмæ нæ фæзынды цауы æмæ кæд ис æмбæлон медицинон хатдзæг, кæцымæ гæсгæ уымæн фидæны дæр йæ бон не суыдзæн барлæвæрды сæххæст кæнын.

Статья 38. Æндæр бынатмæ аивын 
1. Прокурор/прокуратурæйы фæдагурæг гæнæн ис æмæ æндæр бынатмæ раивд æрцæуа йæхи куырдиат кæнæ йæхи разыдзинадмæ гæсгæ.

2. Прокурор/прокуратурæйы фæдагурæджы дæлдæр бынатмæ раивын, йæхи разыдзинад​мæ æнæкæсгæйæ, уагъд цæуы, кæд:

а) нæй гæнæн уый акæнын йæ рангы æмæ позицийы æмбæлон бынатмæ;  
б) æрныллæг кæнын нымад цæуы куыд дисциплинарон æфхæрды хуыз;

в) аргълæвæрды хатдзæгтæм гæсгæ, йæ бынатмæ гæсгæ цы компетенцийы æмвæзад хъæ​уы, уымæн дзуапп нæ дæтты;

г) ацы закъоны 39-æм статьяйæ нысангонд цаутæ уæвы.

Статья 39. Ссæрибаркæнын реорганизацийы кæнæ/та штатты фæкъаддæр кæнгæйæ  
1. Реорганизацийы кæнæ/та штаты фæкъаддæры цауы прокурор/прокуратурæйы фæда​гу​рæг йæ бынатæй ссæрибар уыдзæн æмæ йын гæнæн ис прокуратурæйы æндæр струк​турон иуæгмæ æмбæлон вакантон бынатмæ раивын. 
2. Прокурор/прокуратурæйы фæдагурæг ацы статьяйы фыццаг пункты нысангонд фæт​к​мæ гæсгæ йæ бартæ æххæст кæныныл куы нæ разы кæна, кæнæ та æмбæлон вакантон бынат куы нæ уа, уæд æй ссæрибар кæнынц йæ бынатæй æмæ йæхи фыст разыдзинадæй хаст æрцæудзæн кадрон резервмæ.

3. Ацы статьяйы нысангонд цауы кадрон резервы уæвæг прокурор/прокуратурæйы фæдагурæгæн бæрнонадон æфтиаг райсыны бар баззайы кадрон резервмæ бахауыны бон​æй 3 мæйы æмгъуыдмæ, кæд уыцы æмгъуыдмæ нæ райдыдта кусын прокуроры/​проку​ратурæйы фæдагурæджы бынатимæ æнæмбæлгæ бæрнон бынаты кæнæ хайад исы ахæм архайды. Прокурор/прокуратурæйы фæдагурæг, кæцы ис кадрон резервы, гæнæн ис æмæ йæхи фыст разыдзинадæй прокуратурæйы системæйы снысан уа.

4. Кадрты резервмæ ныффыссыны бонæй 3 мæйы фæстæ, фыст гоймаг æнæ мыздæй ист цæуы кадрон резервмæ иннæ 9 мæйы дæргъы, цалынмæ ахса бынат кæнæ архайа прокуроры/прокуратурæйы фæдагурæджы бынатмæ æнæмбæлон чи у, ахæм архайдты​тæ кæнæ йæхи сæрмагонд куырдиаты бындурыл аиуварс æрцæуа, уæдмæ.

Статья 40. Барлæвæрды æрурæды бындуртæ  
1. Прокуратурæйы æмкусæджы барлæвæрды æрурæды бындуртæ сты:

а) улæфт (отпуск);

б) рæстæгмæ æгуыстхъомдзинад, кæцы бæлвырдгонд цæуы æмбæлон рынчындоны æв​ди​сæндарæй;

в) ахст кæнæ административон æфхæрд;

г) тугтæрхоны (уголовон) фæдагуырд, тæгтæрхонон (уголовон) фæдагуырды æрурæдмæ кæнæ тæрхоны закъонон тыхы бацыдмæ;  
д) закъонæй снысангонд æндæр цаутæ.

2. Йæ бартæ æрурæды æмгъуыдмæ прокуратурæйы æмкусæг бахъахъхъæндзæн йæ офи​циалон мызд, йæ чинмæ гæсгæ нысангонд мызд æмæ азты стажмæ гæсгæ æфтуан. Про​курор æмæ прокуратурæйы фæдагурæг дæр бахъахъхъæндзысты сæ рангы æфтуан.

Статья 41. Бахъаст кæныны фæтк  
 Прокуратурæйы æмкусæгæн, закъонæй сфидаргонд уагæвæрдмæ гæсгæ, бар ис, иу мæйы æмгъуыдмæ тæрхондонмæ хъаст бадæтта бæрнон бынатмæ снысан кæныны, йæ бынатæй æрныллæг кæныны, йæ куыстæй ссæрибар кæныны æмæ йæ бартæ æрурæды тыххæй.

Статья 42. Прокурорты специализаци  
 Гуырдзыстоны закъондæттынадæй банысангонд цауты æмæ снысангонд процедурæмæ гæсгæ, прокурорæн/прокуратурæйы фæдагурæгæн гæнæн ис лæвæрд æрцæуа специали​заци, кæцыйы лæвæрды процедурæйы бæлвырд кæны генералон прокурор. 
Сæр X
Кандидаты бæрæг кæнын
Статья 43. Кандидаты бæрæг кæнын  
1. Прокуратурæйы æмкусæджы вакантон бынатмæ снысанкæнинаг гоймаг дæлбариуæг кæны басгæрстæн, кæцыйы фæткы бæлвырд кæны генералон прокурор.

2. Гоймаджы тыххæй бæрæггонд цæуы ахæм хуыз информаци:

а) тæрхонгонд æмæ ныртæккæйы административон æфхæрд;

б) æфтиæгтимæ æмæ финансон хæстимæ баст информаци;

в) амалиуæгон æмæ æнæамалиуæгон барадон органты акциты хицаудзинад æмæ бардзы​рдимæ баст информаци;

г) æнæниздзинады уавæры, ахуырады, куысты фæлтæрддзинады, ахуырадон къæпхæ​ны æмæ ахуырадон активты тыххæй информаци.

3. Бæрæггæнæн уагъд цæуы кандидаты фыст разыдзинады бындурыл. Кæд уый не сразы уа, уæд йæ кандидатурæ ист æрцæудзæн æркæсынæй.

4. Уыцы цауы, кæд æмæ кандидат барæй дæтты мæнг информаци, уæд кандидатурæ ист æрцæудзæн æркæсынæй.

Сæр XI
Прокуратурæйы æмусæджы ардбахæрд, интересты æмæ бæрнонадон æнæмбæлонад   
Статья 44. Прокуратурæйы æмкусæджы ардбахæрд  
1. Прокуратурæйы æмкусæг бæрнон бынатмæ снысан кæныны рæстæджы фыстæй хъуамæ райса ахæм ардбахæрд: «Æз (ном, мыггаг) ард хæрын хуыцау æмæ адæмы раз, цæмæй æххæст кæнон Гуырдзыстоны прокуратурæйы æмкусæджы хæс намысджынæй æмæ уый æххæст кæнгæйæ æххæст кæнон æрмæстдæр Гуырдзыстоны Конституцийы æмæ закъоны».

2. Ардбахæрд гæнæн ис æнæ религион ардбахæрдæй дæр. Ардбахæрды дæттæджы къух​æрфыст ардбахæрд  æвæрд цæуы йæ сæрмагонд хъуыддаджы.

Статья 45. Интересты æмæ бæрнонадон æнæмбæлонад  
1. Прокуратурæйы æмкусæджы бынат æнæмбæлгæ у æндæр паддзахадон уагдоны кæнæ муниципалитеты органы кæцыфæнды бæрнон бынатимæ, афтæ-ма амалиуæгон архайди​мæ кæнæ æндæр фидгæ архайдимæ, зонадон, сфæлдыстадон æмæ педагогон архайды йеддæмæ. Ацы пункты нысангонд бæрнонадон æнæмбæлонады домæн хæлиу кæны про​ку​ратурæйы фæллойадон бадзырдæй кусæг гоймагыл уыцы цауы, кæд æмæ ацы домæн нысангонд у йæ фæллойадон бадзырды.

2. Прокуратурæйы æмкусæгæн бар ис, æмрæстæджы æххæст кæна æндæр фидгæ куысты кæнæ/та æндæр бынат ахса прокуратурæйы системæйы дæр.  
3. Прокуратурæйы æмкусæгæн (прокуратурæйы фæллойадон бадзырдæй кусæг гойма​джы йеддæмæ) гæнæн нæй уа политикон ассоциацийы уæнг кæнæ архайа поли​ти​кон архайды.

4. Прокуратурæйы æмкусæгæн нæй бар, спайда кæна йæ бæрнонад кæнæ уыимæ баст фа​датдзинад мулкон кæнæ æндæр хорзæхы райсыны нысанæй æмæ райса ацы хорзæх.  
5. Прокуратурæйы æмкусæгæн нæй бар, уа искæцы физикон кæнæ юридикон гойма​джы минæвар кæнæ адвокат, кæнæ сæххæст кæна минæварад кæнæ хъахъхъæнынад тугтæр​хоны (уголовон), æмбæстагон тæрхоны кæнæ административон тæрхоны хъуыддагыл, уыцы цауы йеддæмæ, кæд уый ацы физикон гоймаджы æвджиддар, хъахъхъæнæг кæнæ фарсхæцæг кæнæ æмбæлон органы минæвар у.   
6. Прокуратурæйы æмкусæгæн (прокуратурæйы фæллойадон бадзырдæй кусæг гой​ма​​гæй дарддæр) тобæгонд у æмбырды хайад исын, куыстурæд саразын кæнæ куыст​у​​рæды хайад исын.

Сæр XII
Прокуророн акттæ  
Статья 46. Прокуророн актты системæ  
Прокурор барлæвæрдты æххæсткæнгæйæ, йæ компетенцийы фæлгæтты, Гуырдзыстоны закъондæттынадæй сфидаргонд фæткæй бæлвырд кæны ахæм прокуророн акттæ:

а) домынад;

б) бавдыст;

в) протест;

г) уынаффæ;

д) разыдзинад;

е) амынд;

ж) хъаст.

Статья 47. Домынад  
1. Прокурорæн йæ барлæвæрды æххæсткæнынæн бар ис, æрдома:  
а) æнæмæнгхъæугæ документты, æрмæджыты, хъуыддæгты, бæрæггæнæнты æмæ æн​дæр информацийы раттын;

б) специалисты, эксперты, тæлмацгæнæгы рахицæн кæнын;

в) бюджетимæ хыгъдлæвæрды кæнæ æндæр хуызы басгæрсты ауадзын.  
2. Æрдомгæ информаци прокурорæн хъуамæ лæвæрд æрцæуа иуылæрæгмæ 10 бонмæ, ацы информацийы режиммæ æнæкæсгæйæ.

3. Документ æмæ æндæр информаци гæнæн ис бæлвырдгонд æрцæуой прокуроры кур​диатæй уыдон уæвæн бынаты, прокуроры рдыгæй кæнæ та уый бахæсæй – специа​ли​сты, эксперты кæнæ æндæр гоймаджы рдыгæй.

4. Прокуроры курдиатмæ гæсгæ, документ æмæ æндæр информаци хъуамæ бавдыст æр​цæ​уой, уый рдыгæй амындгонд бынатмæ.  
5. Прокурор хæсджын у Гуырдзыстоны закъондæттынадæй нысангонд цауты, домгæ информацийы цы паддзахадон кæнæ æндæр сусæгдзинæдтæ ис, уыдоны хъахъхъæд сиф​тонг кæнын.

6. Тобæгонд у тæрхондоны компетенцийы къуылымпы кæнын æмæ тæрхондонæй исты æрмæджытæ кæнæ хъуыддæгтæ курын, закъондæттынадæй нысангонд цауты йеддæмæ.

Статья 48. Бавдыст  
1. Прокурорæн компетенцийы фæлгæтты, Гуырдзыстоны закъондæттынадæй сфидар​гонд фæткмæ гæсгæ бадæтта бавдыст закъондæттынады халыны, уый аххосæгты æмæ къухаразæг уавæрты скуынæг кæнынæн ацы закъоны 22-аг, 23-аг, 25-æм æмæ 26-æм статьяты банысангонд барадон æмахастыты хайадисджытимæ кæцытæ хæсджын сты, 10 боны æмгъуыдмæ фехъусын кæной прокуроры ист мадзæлтты тыххæй.

2. Прокурорæн фехъусын кæнынц бавдысты æркæсыны датæ æмæ йын бар ис æркæ​сы​ны процессы хайад райса.

Статья 49. Протест 
1. Ацы закъоны 25-æм æмæ 26-æм статьяты нысангонд гоймæгты актты æмæ ар​хæ​й​дты​ты закъонимæ æнæмбæлонады тыххæй прокурор бавдисдзæн фыстæй протест.

2. Протесты рæстæджы прокурорæн йæ бон у æрдома:

а) æнæзакъон акты æнæхъæнæй кæнæ хайгай аивын кæнæ йæ закъонимæ æмбæлон​ады  сифтонг кæнын;

б) æнæзакъон архайды æрурæд;

в) хæлд бар сног кæнын;

г) закъонхалæджы ныхмæ бæрндзинады æмбæлон мадзæлттæй пайда кæнын.

3. Прокурор хъуамæ бавдиса протест æнæзакъонон архайды ныхмæ рауагъдадмæ кæнæ уæлдæр органмæ. Ахæм фæтк хъуамæ æххæстгонд цæуа бæрнон кусæджы æнæзакъон архайды ныхмæ протестæн дæр.

4. Прокуроры протест æркастгонд хъуамæ æрцæуа йæ райсынæй иуылæрæгмæ 10 боны æмгъуыдмæ. Æркæсыны фæстиуджытæ æвæстиатæй хъуамæ фехъусын кæной проку​рорæн.

5. Протесты равзарыны датæйы тыххæй хъуамæ фехъусын кæной прокурорæн. Уымæн бар ис, йæхæдæг кæнæ йæ минæвары æххуысæй йæ фарс рахæца протестæн.

6. Протесты равзæрсты райдыдмæ гæнæн ис ракура фæстæмæ йæ бахæссæг кæнæ уæлдæр прокурор.  
7. Уæлдæр прокурорæн ис бар протестмæ ивддзинæдтæ бахæссын кæнæ йæ ног проте​стæй баивын, протесты равзæрсты размæ.  
Статья 50. Уынаффæйад  
Прокурор уынаффæ рахæссы закъондæттынадæй бæрæггонд барты фæлгæтты æмæ сны​сан​гонд процедурæмæ гæсгæ.

Статья 51. Разыдзинад 
Закъонæй снысангонд цауты прокурор дæтты фыст разыдзинад паддзахадон органты æмæ бæрнон кусджыты архайдтытæн.

Статья 52. Амынддзинад 
Прокурорæн бар ис, закъонæй снысангонд цауты, фæдагурæн органæн фыст амынддзи​нæдтæ раттын, кæцытæ æххæст кæнынæн сты æнæмæнгхъæуæг.

Статья 53. Хъаст 
1. Прокурорæн ис бар, Гуырдзыстоны тугтæрхоны (уголовон) процессуалон Кодексы сны​сангонд процедурæмæ гæсгæ:

а) тæрхондоны рахæсгæ уынаффæ уæлдæр тæрхондонмæ бахъаст кæна æмæ хайад райса процессы равзæрсты куыд фарс;

б) ног сбæрæггонд уавæрты тыххæй тæрхондон цы уынаффæ рахаста, ууыл бахъаст кæ​на æмæ хайад райса процессы равзæрсты куыд фарс;

2. Хъаст хатдзæгон уынаффæйы рахастмæ гæнæн ис фæстæмæ райса йæ бахæссæг кæнæ уæлдæрлæууæг прокурор. 

Статья 54. Прокуророн акттыл хъаст бахæссын  
1. Прокуроры бавдыст, протест, уынаффæ, кæнæ амынд гæнæн ис æмæ бахъастгонд æр​цæ​уа тæрхондоны закъонæй нысангонд процедурæмæ гæсгæ, кæнæ та йæ бон у иу хатт бахъаст кæнын уæлдæр прокурормæ 10 боны æмгъуыдмæ, кæд æмæ тугтæрхон (уголо​вон) процессуалон закъондæттынадæй æндæр ницы ис снысангонд.

2. Апелляци нæ æрлæууын кæны фæдагуырдон актты æххæст кæнын, тугтæрхоны (уго​ло​вон) процессуалон закъондæттынадæй нысангонд цауты йеддæмæ.
Хай IV
Архайды æндæр æрдæмадтæ æмæ паддзахадон контроль  
Сæр XIII
Организацион архайд  
Статья 55. Информацийы райсын æмæ æрæвæрыны официалон равзæрæнтæ  
1. Информаци райсыны тыххæй прокуратурæ пайда кæны телефонон æмæ электрон лæг​гæд​тæй, афтæ-ма документты информаци райсыны системæйæ дæр.

2. Прокуратурæ веб-фарс æмæ социалон хызæгтæй пайда кæны куыд официалон æрмæ​гæй æхсæнадон информаци проактиконæй парахат кæнынæн.

Статья 56. Цифрон-электрон системæтæ æмæ сервистæ   
1. Прокуратурæ мидæггагон коммуникацийæн пайда кæны электрон системæтæй æмæ циф​рон-электронон лæггæдтæй мидæггагон коммуникацийæн йæ архайды орга​ни​заци кæнынæн, кæцыты уагдæттыны æмæ æдасдзинады фæтк æмæ стандарттæ генералон про​курор бæлвырд кæны.

2. Прокуратурæ ифтонг кæны цифрон-электрон сервертыл æвæрд бæрæггæнæнты базæ​йы, компьютерон хызæджы æмæ программон модулты администрирады æмæ уаг​дæ​т​тыны.

Статья 57. Архивы уагдæттын  
1. Прокуратурæ хæдбарæй ифтонг кæны архивон фонды (сæ ласæджы хуызмæ æнæ​кæ​с​гæйæ) кондады закъонæй сфидаргонд фæткмæ гæсгæ.

2. Прокуратурæйы архивон фонд арæзт у прокуратурæйы органты æмæ структурон хай​æдты архивтæй.
Сæр XIV
Архайды аргълæвæрд æмæ кадрты резервон системæ  
Статья 58. Архайды аргълæвæрды фæтк æмæ процедурæ  
1. Прокурор/прокуратурæйы фæдагурæг, фæткмæ гæсгæ, алы 2 азы иу хатт æрцæуы аргъ​​лæвæрд, кæцыйы фæстиуджытæ æргом не сты.

2. Прокурор/прокуратурæйы фæдагурæг аргъгонд цæуы ацы закъоны нысангонд кри​те​ритæм гæсгæ æмæ йæ сфидар кæны генералон прокурор.

3. Прокуроры/прокуратурæйы фæдагурæджы аргълæвæрды сæйраг критеритæ сты:

а) прокуророн архайды/фæдагуырды хæрзхъæддзинады аргълæвæрд;

б) прокуроры/прокуратурæйы фæдагурæджы куысты уаргъ;

в) разамонæджы аргълæвæрд;

г) разæнгард æмæ дисциплинарон фиддон.

4. Прокурор/прокуратурæйы фæдагурæг, кæцыйы аргълæвæрды фæстиуджытæ нæ иф​тонг кæны компетенцийы минималон æмвæзады, хъуамæ ацæуа прокуроры/фæда​гурæджы æмбæлондзинады фæлварæн. Прокурор/фæдагурæг æмбæлондзинады фæлва​рæны æвæрццаг аргълæвæрд куы райса, уæд прокурор/фæдагурæг фæлварæн раттыны датæйæ 1 азы æмгъуыдмæ хъуамæ æрцæуа æнæрадон аргълæвæрд. Дыууæ хатты фæд-фæдыл аргълæвæрды фæстиуæгæн компетенцийы минималон æмвæзад куы нæ сæххæст кæна, уæд прокурор/фæдагурæг гæнæн ис æмæ йæ бынатæй ссæрибар уа.

5. Прокуроры/прокуратурæйы фæдагурæджы архайды аргълæвæрд æххæст кæнынц ге​не​​ралон прокуратурæйы барлæвæрд дæлхайæдтæ. 
6. Прокуроры/прокуратурæйы фæдагурæджы архайдæн аргълæвæрды фæткы æмæ про​це​дурæты сфидар кæны генералон прокурор.

Статья 59. Аргъгæнæджы архайды къуылымпы кæнын  
 Тобæгонд у æнæзакъонæй аргъгæнæджы архайды хъыгдарын кæнæ йыл æнæмбæлон æн​дæвдад æххæст кæнын.

Статья 60. Аргълæвæрды фæстиуæгтыл бахъаст кæныны фæтк   
1. Прокурор/прокуратурæйы фæдагурæг барджын у аргълæвæрды фæстиуджытыл ба​хъаст кæна семæ базонгæйæ 10 боны æмгъуыдмæ.

2. Прокурор/прокуратурæйы фæдагурæг барджын у, цæмæй базонгæ уа уыцы æрмæ​джы​тимæ, кæцыты бындурыл аргъгæнæг сбæрæг кодта уый компетенцийы арæнтæ.

3. Прокуроры/прокуратурæйы фæдагурæджы хъастмæ æркæсы рæстæгмæ уынаффæ​гæнæг орган – претензион совет æмæ рахæссы ахæм уынаффæтæй иу:

а) ифтонг кæны хъасты æмæ фæивы кæн аивы аргълæвæрды фæстиуæг. Аргълæвæрды фæ​стиуæг аивыны цауы прокурор/прокуратурæйы фæдагурæг 60 боны æмгъуыдмæ хъуа​мæ æрцæуа ногæй аргълæвæрд;

б) нæ ифтонг кæны хъасты æмæ æнæивгæйæ ныууадзы аргълæвæрды фæстиуæг.  
4. Претензион советы уынаффæ раттынæй 10 боны æмгъуыдмæ гæнæн ис хъаст бахæс​сын карьерæйы уагдæттыны, этикæйы æмæ разæнгардгæнæн советмæ, кæцы 2 мæйы æмгъуыдмæ райсдзæн ахæм уынаффæтæй иу:

а) нæ ифтонг кæны хъасты æмæ æнæивгæйæ ныууадзы претензион советы уынаффæйы;  
б) ифтонг кæны хъасты æмæ фæивы претензион советы уынаффæйы;  
5. Хъасты автор æмæ аргъгæнæгæн бар ис æмбарынгæнæнтæ раттыны тыххæй æрбацæ​уа советты рдыгæй хъæстыты равзæрсты рабадтмæ 
Статья 61. Кадрты резервон системæ  
1. Прокуратурæ сифтонг кæны кадрты иу афæдзон резервон системæйы формирады, кæ​цыйы сконды вæййынц:

а) гоймæгтæ, кæцытæ æнтыстджынæй ахицæн кæнынц стажировкæ кæнæ конкурсы, фæлæ снысангонд нæ цæуынц прокуроры/прокуратурæйы фæдагурæджы вакантон бы​нат​мæ;

б) прокурор/прокуратурæйы фæдагурæг, кæцыйы йæ бынатæй ссæрибар кæнынц штат​ты фæкъаддæр кæныны кæнæ реорганизацийы тыххæй.

2. Кадрты резервон системæйæ аиуварс кæныны бындуртæ сты:

а) резервы уæвыны æмгъуыды аивгъуыд;  

б) хи курдиат;

в) æмбæлон вакантон бынатмæ снысан кæнын;

г) ацы закъоны 37-æм статьяйæ снысангонд бындуртæй искæцыйы уæвынад;

д) Гуырдзыстоны закъондæттынадæй снысангонд æндæр бындуртæ.

Сæр XV
Карьерæйы уагдæттын æмæ рæзынад  
Статья 62. Профессион рæзты фарсхæцынад æмæ квалификацийы фæбæрзонддæр кæнын 
1. Гуырдзыстоны прокуратурæ мидæггагон æмвæзадыл прокуратурæйы кусджыты про​фессион дæсныдзинады фæбæрзонддæр кæнынæн æмæ профессионалон рæзтæн æххуыс сифтонг кæны.

2. Прокуратурæйы æмкусджытæ хъуамæ сæ квалификаци фæбæрзонддæр кæной æмбæ​лон зонадон æмæ ахуырадон уагдæтты.

3. Æхсæнадæмон бадзырдты, афтæ ма æхсæнадæмон программæты нысангонд цауты прокуратурæйы æмкусджытæн ис бар сæ квалификаци фæбæрзонддæр кæнын ахуыра​дон уагдæтты, барадхъахъхъæнæг органты æмæ æндæр паддзахадты зонадон-иртасæн центрты.

Статья 63. Прокуратурæйы квалификацион фæлварæны æмæ прокуроры/​прокурату​рæйы фæдагурæджы æмбæлонады фæлварæны ауагъды фæтк æмæ уавæртæ  
1. Прокуратурæ сифтонг кæны прокуратурæйы квалификацион фæлварæны æмæ проку​роры/прокуратурæйы фæдагурæджы æмбæлондзинады фæлварæны ауагъд.

2. Прокуратурæйы квалификацион фæлварæн уагъд цæуы:

а) кандидат, кæцыйы фæнды конкурсы фæрцы прокуроры, прокуратурæйы фæдагу​рæ​джы вакантон бынатмæ снысан кæнын, адвокатты кæнæ тæрхонгæнджыты квалифика​цион фæлварæн чи нæ радта;

б) уæлдæр юридикон ахуырад кæмæ ис, ахæм гоймæгтæн.

3. Прокурорты/прокуратурæйы фæдагурджыты æмбæлондзинады фæлварæн уагъд цæ​уы, аргълæвæрды системæйæ снысангонд компетенцийы минималон æмвæзад чи нæ сæх​хæст кæны, уыдонæн.

 4. Прокуратурæйы квалификацион фæлварæн æмæ прокуроры/прокуратурæйы фæдагу​рæджы æмбæлонады фæлварæн уагъд цæуы тестирон методæй.

5. Прокуратурæйы квалификацион фæлварæны æнтыстджынæй раттын бæлвырдгонд цæ​уы сертификатæй.

6. Фæлварæнты ауадзыны фæткы æмæ программæйы сфидар кæны генералон прокурор.

Гуырдзыстоны 2023 азы 30 ноябры органон закъон №3885 – веб-фарс, 19.12.2023аз.
Статья 64. Практикæйы ацыды фæтк æмæ уавæртæ  
1. Гуырдзыстоны æмбæстаг, кæцы тæрхонгонд нæ уыд, зоны барадон процессы æвзаг æмæ йын ис уæлдæр ахуырад кæнæ та уæлдæр ахуырад райсæг студент у гæнæн ис рай​ст æрцæуа прокуратурæйы стажерæй.

2. Прокуратурæйы практиканты позици фидгæ нæу æмæ гоймагæн нымад нæ цæуы куыс​ты стажыл.

3. Практикæйы ацæуыны фæткы  сфидар кæны генералон прокурор.

Гуырдзыстоны 2023 азы 30 ноябры органон закъон №3885 – веб-фарс, 19.12.2023аз.
Сæр XVI
Прокуратурæйы архайды æндæр æрдæмадтæ  
Статья 65. Печать, куыстадон æвдисæндар æмæ хицæнгæнæг нысæнттæ  
1. Прокуратурæйы органты печать, лого, куыстадон æвдисæндары æмæ риуылдарæн нысаны  формæйы æмæ пайдакæныны фæткы бæлвырд кæны генералон прокурор.

2. Прокуратурæйы æмкусæджы куыстадон æвдисæндары дæтты генералон прокурор, фыццаг хæдивæг кæнæ хæдивæг.

Статья 66. Æмбæстæгты райсыны æмæ корреспонденцийы равзæрсты процедурæтæ 
1. Прокуратурæ йæ компетенцийы фæлгæтты æркæсы æрбацæугæ куырдиæттæм æмæ хъастытæм закъонæй сфидаргонд фæткмæ гæсгæ æмæ æххæст кæны æмбæстæгты райсты.

2. Фыдракæндты тыххæй курдиæттæ æмæ хъæстытæ æвæстиатæй æркаст цæуынц.
Статья 67. Паддзахадон сусæгдзинадмæ бауагъд
1. Гуырдзыстоны генералон прокурорæн бæрнон бынатмæ сæвзæрсты фæстæ паддзаха​дон сусæгдзинæдтæм бацæуæны бар уыдзæн.

2. Прокуратурæйы æмкусæджы паддзахадон сусæгдзинæдтæм бауагъды фæтк регуля​ци​гонд цæуы «Паддзахадон сусæгдзинæдты тыххæй» Гуырдзыстоны закъонæй æмæ æн​дæр акттæй.

3. Прокурорæн ис оперативон-фæдагуырдон архайды æмæ сусæг фæдагурæн архайдты æвдисæг документты æмæ æрмæджыты закъонæй сфидаргонд цауты æмæ сфидаргонд фæткæй сусæгкæныны бар.  
Статья 671. Персоналон бæрæггæнæнты хъахъхъæды офицер  
1. Персоналон бæрæггæнæнты хъахъæды офицер у ахæм гоймаг, кæцыйы генералон прокурор æмбæлон бардзырдæй снысан кæны кæнæ снысан кæны «Персоналон бæрæ​г​гæнæнты хъахъæды тыххæй» Гуырдзыстоны закъоны домæнтæм гæсгæ.

2. Персоналон бæрæггæнæнты хъахъхъæды офицеры функцитæ æмæ æххæстбартæ «Персоналон бæрæггæнæнты хъахъхъæды тыххæй» Гуырдзыстоны закъонæй бæрæггонд цæуынц.

3. Персоналон бæрæггæнæнты хъахъхъæныны офицеры архайды фæтк бæрæггонд цæуы генералон прокуроры сфидаргонд уагæвæрдæй.

Гуырдзыстоны 2023 азы 30 ноябры органон закъон №3885 – веб-фарс, 19.12.2023аз.
Сæр XVII
Контроль прокуратурæйы системæйыл æмæ фæрæзты хардз кæныныл  
Статья 68. Парламентон контроль  
1. Прокуратурæйы архайды парламентон контрол æххæстгонд цæуы прокуратурæйы архайды фæдыл æрвылазон хыгъдлæвæрды байхъусгæйæ.

2. Гуырдзыстоны генералон прокурор Гуырдзыстоны Парламентмæ бавдисы прокура​турæйы ивгъуыд азы архайды фæдыл хыгъдлæвæрд, кæцы хауы тугтæрхоны (уго​ловон) тæрхондоны политикæйы реализацийы фæстиуджытæм, бæстæйы иумæй​аг кримино​ге​нон уавæры аргълæвæрдмæ, се ‘хсæн, парахатгонд фыдракæндты статис​ти​кон бæрæггæ​нæнты, сæ категоритæ æмæ тенденциты амонгæйæ, адæймаджы барты æмæ сæрибар​дзи​нады хъахъхъæнынады, прокуратурæйы архайды приоритетон æрдæ​мадты æмæ проку​рорты профессионалон ахуырады æмæ рæзты программæтæ афæдз иу хатт иуылæрæгмæ 15-æм маймæ. Хыгъдлæвæрды ма хъуамæ уа конкретон тугтæр​хоны (уголовон) хъуыд​даджы фæдагуырдимæ, процессимæ кæнæ/та индивидуа​лон уавæртимæ баст фарстатæ.

3. Гуырдзыстоны генералон прокурорæн, йæ фыццаг хæдивæг кæнæ хæдивæгæн бар ис, фæлæ æркуырды цауы та – хæсджын у Парламенты, уый комитетты æмæ къамис​ты рабадтыл хайад райса, рабадтыл лæвæрд фарстатæн дзуапп ратта æмæ æххæстгонд архайды фæдыл хыгъдлæвæрд бадæтта. Банысангонд курдиаты хъуамæ уа æххæст информаци ныхасгонд фарстайы тыххæй. Генералон прокурорæн, йæ фыццаг хæд​и​вæг кæнæ йæ хæдивæг, кæцы хуынд æрцыд рабадтмæ, бар ис, раздæр ын зындгонд цы фарстаты тыххæй нæ уыд, уыцы фарстатыл ма дзура. Афтæ ма, генералон прокурорæн, йæ фыццаг хæдивæгæн кæнæ йæ хæдивæгæн нæй гæнæн раттын фарстытæ фæдагуыр​ды, тæрхондоны байхъуыст кæнæ/та конкретон тугтæрхоны (уголовон) хъуыддаджы инди​ви​дуалон уавæртимæ баст фарстыты фæдыл.

4. Æххæстгонд архайды фæдыл хыгъдлæвæрды курдиат куы æрцæуа, уæд генералон про​курор, йæ фыццаг хæдивæг кæнæ йæ хæдивæг хæсджын у курдиаты райстæй 2 къуы​рийы æмгъуыдмæ бадæтта хыгъдлæвæрд.

Статья 69. Тæрхондоны контроль  
Прокуратурæйæн гæнæн ис ауадза фæдагуырдон æмæ æндæр процессуалон архай​дтытæ, кæцытæ арæн кæнынц Гуырдзыстоны Конституцийæ гарантигонд гоймагы бартæ æмæ сæрибардзинæдтæ æрмæстдæр тæрхондоны уынаффæйæ, Гуырдзыстоны закъондæт​тынадæй снысангонд процедурæмæ гæсгæ.

 Статья 70. Контроль паддзахадон фæрæзты пайда кæныны æмæ хардз кæныныл  
 Прокуратурæйæн рахицæнгонд бюджетон фæрæзты æмæ æндæр материалон аргъдзи​нæ​дты пайда кæныны æмæ хардз кæныныл контролы æххæст кæны паддзахады аудиты куыстуат.  
Хай V
Бюджет, мулк æмæ паддзахадон æлхæдтытæ  
[Бюджет, мулк æмæ æхсæнадон æлхæдтытæ (Архайын райдайæд 2027 азы 1-аг январæй)]
Гуырдзыстоны 2023 азы 9 февралы органон закъон №2579 – веб-фарс, 27.02.2023аз.
Гуырдзыстоны 2024 азы 5 сентябры органон закъон №4428 - веб-фарс, 23.09.2024аз.
Сæр XVIII
Прокуратурæйы материалон-техникон ифтонгад æмæ финансад  
Статья 71. Прокуратурæйы финансад æмæ материалон-техникон ифтонгад  
1. Прокуратурæ финансгонд цæуы паддзахадон бюджетæй ассигнованиты фæрцы. Про​ку​ратурæйы хæрдзтæ хицæн организацион Кодексмæ гæсгæ, Гуырдзыстоны за​къон​дæт​тынадæй снысангонд процедурæмæ гæсгæ, паддзахадон бюджетмæ хаст æр​цæудзысты.

2. Паддзахадон бюджеты прокуратурæйæн рахицæнгонд ассигнованиты фæкъаддæр кæ​н​æн ис æрмæстдæр генералон прокуроры развæлгъау разыдзинадæй.

3. Прокуратурæйы материалон-техникон ифтонгад æххæст цæуы централизаци​гон​дæй.

4. Паддзахадæн цы зиан æрхастой, уый бафидыны тыххæй прокуратурæ цы суммæтæ æрæмбырд кæны, уыдон цæуынц паддзахадон бюджетмæ.

5. Гуырдзыстоны прокуратурæйы минæварады хæрдзтæ бафиддзысты Гуырдзыстоны закъондæттынадæй снысангонд фæткмæ гæсгæ.

6. Ацы закъонæй нысангонд фарстаты йеддæмæ, прокуратурæйы материалон-техни​кон иф​тонгады æмæ финанскæнынимæ баст фарстатæ гæнæн ис æмæ регуляци​гонд æрцæуой генералон прокуроры æмбæлон актæй.
Сæр XIX
Прокуратурæйы мулк æмæ æфтиæгтæ
Статья 72. Прокуратурæйы мулк  
1. Прокуратурæйы исбонады кæнæ/та пайдакæнынады уæвæг мулк паддзахады исбо​над у. 
2. Прокуратурæ дзуапдæттæг у йæ исбонады кæнæ/та пайдакæнынады уæвæг пад​дза​хадон мулкы хъахъхъæнын æмæ раст пайда кæнынæн.

3. Генералон прокурорæн бар ис, цæмæй фехъусын кæна хицауадмæ, прокуратурæйы куыстæн æнæмæнгхъæуæг мулк раттыны тыххæй.

4. Прокуратурæйæн бар ис йæ функционирдзинадæн æнæмæнгхъæуæг мулкæй рæс​тæг​мæ спайда кæныны тыххæй æмбæлон бадзырдтæ саразын, Гуырдзыстоны закъон​дæт​ты​н​адæй снысангонд процедурæмæ гæсгæ.

Статья 73. Паддзахадон æлхæдтыты уагдæттын æмæ организаци кæнын  
1. Прокуратурæйæн материалон-техникон ифтонгады æмæ архайды æххуысы нысан​æй паддзахадон æлхæдтытæ æххæст цæуынц централизационæй, закъондæт​тынадмæ гæсгæ.

2. Паддзахадон æлхæдтытæ æххæст кæныны тыххæй уынаффæ рахæссы генералон про​курор кæнæ йæ барлæвæрд гоймаг.

 [Статья 73. Æхсæнадон æлхæдтыты уагдæттын æмæ организаци кæнын  
1. Паддзахадон æлхæдтытæ прокуратурæйы материалон-техникон ифтонгады нысанæй æмæ архайды æххуысы нысанæй æхсæнадон æлхæдтытæ æххæст цæуы центра​лизаци​онæй, Гуырдзыстоны закъондæттынадмæ гæсгæ.  
2. Æхсæнадон æлхæдтыты æххæст кæныны тыххæй уынаффæ рахæссы генералон про​курор кæнæ уый барлæвæрд гоймаг. (Архайын райдайæд 2027 азы 1-аг январæй)]

Гуырдзыстоны 2023 азы 9 февралы органон закъон №2579 – веб-фарс, 27.02.2023аз.
Гуырдзыстоны 2024 азы 5 сентябры органон закъон №4428 – веб-фарс, 23.09.2024аз.
Хай VI
Социалон æмæ барадон хъахъхъæнынад æмæ бæрндзинад  
Сæр XX
Прокуратурæйы æмкусджыты барадон хъахъхъæнынад æмæ бæрндзинад  
Статья 74. Барадон хъахъхъæнынад  
1. Прокуратурæйы æмкусæгæн ис бар тæрхондонмæ йæ бартæ æмæ сæрибардзинæдтæ бахъахъхъæныны тыххæй закъонæй сфидаргонд фæткмæ гæсгæ курдиат бадæттын.

2. Прокуратурæйы æмкусæг йæ официалон архайды хæдбар у. Йæ бынатæй йæ ссæрибар кæнын нæй гæнæн, ацы закъоны нысангонд цауты æмæ сфидаргонд фæткы йеддæмæ. 
3. Прокуратурæйы æмкусæгæн йæ официалон хæстæ æххæст кæнынæн къуылымпы кæнын, йæ намыс ын æгад кæнын, æртхъирæнтæ йæм кæнын, ныхмæлæуддзинад, йæ ныхмæ тыхми кæнын, йæ бинонты уæнгты цæрæнбоны, æнæниздзинады æмæ мулкмæ хитъыссын расайы закъонæй нысангонд бæрндзинады.

4. Прокуратурæйы æмкусæджы кæнæ йæ бинонты уæнгты цæрæнбоны, æнæниздзи​нады кæнæ мулкмæ хитъыссыны тыххæй курдиат кæнæ информацийы райсыны цауы пад​дзахад хæсджын у райса закъонæй нысангонд мадзæлттæ уыдон сæрмагонд æмæ мулкон æдасдзинад бахъахъхъæныны тыххæй.

5. Прокуратурæйы æмкусæгæн, Гуырдзыстоны закъондæттынадæй снысангонд про​це​дурæмæ гæсгæ, бар ис, йемæ хæсса æмæ дара æхсæнгарз, афтæ-ма индивидуалон хъахъ​хъæнынады специалон фæрæзтæ дæр.

6. Генералон прокурор сбæлвырд кæны куыстадон-штатон æхсæнгарз æвæрыны, ре​гис​траци кæныны æмæ дæттыны фæтк, афтæ-ма прокуратурæйы уыцы профессио​налон æх​сæ​надон гæсты номхыгъд, кæцыйæ бар ис, дарой æмæ хæссой куыстадон-штатон æх​сæнгарз.

7. Генералон прокурорæн бар ис, куыстадон-штатон æхсæнгарзы статус ратта проку​ратурæйы æмкусæгы исбонады уæвæг æхсæнгарзæн æмæ йын ратта уый хæссыны бар.   
Статья 75. Архайды хайадисыны æнæруадзгæдзинад  
 Прокуратурæйы æмкусæджы архайдмæ бæрнон кусджытæ, æхсæнадон æмæ полити​кон иугæндтæ, сæ минæвæрттæ кæнæ æндæр гоймæгтæ, кæцытæн закъонмæ гæсгæ бар нæй прокуратурæйы æмкусæджы архайды бахъыгдарын кæнæ йыл исты хуызы æнда​вын, афтæ ма прокуратурæйы æмкусæджы архайд къуылымпы кæнын, закъонмæ гæсгæ æф​хæрд цæуы.

Статья 76. Прокуратурæйы æмкусæджы бæрндзинад  
1. Прокуратурæйы æмкусæг фыдракæнд æмæ административон барадхæлды тыххæй дзуапп дæтты иумæйаг уагæвæрдмæ гæсгæ.

2. Прокуроры, прокуратурæйы фæдагурæджы, прокуратурæйы уынаффæгæнæг кæнæ про​куратурæйы æвдисæны æмæ зианбаййафæджы координаторы ныхмæ тугтæрхонон (уголовон) фæдагуырд райдайы генералон прокурор. 

3. Прокуратурæйы æмкусæджы рдыгæй сарæзт фыдракæнды Гуырдзыстоны рдыгæй иртæст цæуы фæдагурæн юрисдикцимæ гæсгæ «Специалон фæдагуырдон куыстуаты тыххæй» Гуырдзыстоны закъонæй снысангонд стæмхатты йеддæмæ. 

4. Ахст, ахæстоны бадæг кæнæ тæрхонгонд прокуратурæйы æмкусæг конд цæуы кæнæ æфхæрд хицæн кæны æндæр спецконтингенттæй изоляцигондæй.  
5. Прокуратурæйы æмкусæджы ныхмæ тугтæрхонон (уголовон) фæдагуырд куы райда​йа, уæд æххæстбартæ æруромыны фарст аскъуыддзаг кæны генералон прокурор.

6. Прокуратурæйы æмкусæгæн нысан цæуы дисциплинарон æфхæрд официалон дисци​плинæйы фехæлды, æнæмбæлон миты тыххæй, кæнæ закъонæй æвæрд хæс æнæххæст кæныны кæнæ æнæмбæлон æгъдауæй æххæст кæныны тыххæй.

7. Дисциплинарон фыдракæнд дихгонд цæуы категоритыл:

а) рог фыдракæнд;

б) рæстæмбис фыдракæнд;

в) уæззау фыдракæнд.  
8. Прокуратурæйы æмкусæджы рдыгæй:

а) закъонæй бахæсгонд хæсы æнæмбæлон æгъдауæй æххæст кæнын, уавæртмæ гæс​гæ​йæ, нымад цæуы рог фыдракæндыл;

б) куыстадон дисциплинæйы халын, уавæртæм гæсгæйæ, нымад цæуы рог кæнæ рæс​тæм​​бис фыдракæндыл;

в) прокуратурæйы æмкусæгæн æнæмбæлон митæ саразын нымад цæуы уæззау фыд​ра​кæндыл;

г) закъонæй бахæсгонд хæсы нæсæххæсткæнынад нымад цæуы уæззау фыдракæндыл; 
9. Дисциплинарон æфхæрды хуызтæ сты:

а) фæдзæхст;

б) уайдзæф;

в) 1-6 мæйы æмгъуыдмæ официалон мыздæй 30%-ы онг уромын;

г) дæлдæр рангмæ раивын;

д) æрныллæг кæнын;

е) куыстæй сисын.
10. Прокуратурæйы æмкусæджы рдыгæй:

а) закъонæй нысангонд хæс æнæмбæлонæй æххæст кæнгæйæ, уывæртæм гæсгæйæ, ны​мад цæуы рог рæдыдыл æмæ дисциплинарон æфхæрды хуызæй пайдагонд цæуы фæ​дзæхст кæнæ уайдзæф;

б) куыстадон дисциплинæйы хæлд, уавæртæм гæсгæйæ, нымад цæуы рог кæнæ рæст​æмбис рæдыдыл æмæ дисциплинарон æфхæрды хуызæй пайдагонд цæуы фæдзæхст, уайдзæф кæнæ 1-6 мæйы æмгъуыдмæ официалон мыздæй 30%-ы онг уромын;

в) æнæмбæлон ми саразын нымад цæуы уæззау рæдыдыл æмæ, уавæртæм гæсгæйæ, дисциплинарон æфхæрды хуызæй пайдагонд цæуы фæдзæхст, дæлдæр рангмæ ракæнын, 1-æй 6 мæйы æмгъуыдмæ официалон мыздæй 30%-ы онг уромын кæнæ прокуратурæйæ ссæрибар кæнын;

г) закъонæй æвæрд хæс куы нæ æххæст кæнай, уæд уый нымад цæуы уæззау фыдра​кæндыл æмæ, уавæртæм гæсгæ, дисциплинарон æфхæрды хуызæй пайдагонд цæуы уайдзæф, дæлдæр рангмæ раивын, 1-æй 6 мæйы æмгъуыдмæ официалон мыздæй 30%-ы онг уромын, кæнæ та прокуратурæйæ ссæрибар кæнын.

11. Æрмæстдæр иу дисциплинарон æфхæрд гæнæн ис æххæстгонд æрцæуа прокурату​рæ​йы æмкусæджы уыцы иу кæнæ иннæ рæдыд мийы сарæзты тыххæй.

12. Дисциплинарон æфхæрды аиуварс кæнынмæ ног дисциплинарон æфхæрд куы æрцæ​уа, уæд гæнæн ис пайдагонд æрцæуа ацы статьяйы 10-æм пункты нысангондæй ноджы карздæр дисциплинарон æфхæрд.

13. Прокуратурæйы æмкусæг дыууæ кæнæ фылдæр дисциплинарон рæдыд куы сараза, уæд дисциплинарон æфхæрды хуызæй пайдагонд цæуы прокуратурæйæ ссæрибар кæ​нын.

14. Генералон прокурорæн бар ис, прокуратурæйы кусæгæн цы дисциплинарон æфхæрд нысангонд æрцыд, уый аива.

15. Дисциплинарон æфхæрд æххæстгонд цæуы иуылæрæгмæ 1 азмæ æнæзакъон миты факт сбæлвырд кæныны (рабæрæг кæныны) бонæй. Ацы æмгъуыдмæ нæ хауы прокура​турæйы кусæджы рынчын кæнæ отпускы рæстæг. Дисциплинарон æфхæрд пайдагонд нæ цæуы, кæд æмæ æнæзакъонон архайд саразыны бонæй 3 азы рацыд, уæд.

16. Прокуратурæйы æмкусæг барæй кæнæ æнæрхъуыдыйæ фыдракæнд куы сараза, уæд уый прокуратурæйæ ссæрибар кæныны фарст скъуыддзаг кæны генералон прокурор, ацы акт саразыны фæстæ цы рæстæг рацыд, уымæ æнæкæсгæйæ, Гуырдзыстоны за​къон​дæт​​тынадæй снысангонд цауты йеддæмæ.   
17. Дисциплинарон æфхæрд пайдагонд цæуы генералон прокуроры бардзырдмæ гæсгæ, ацы закъонæй сфидаргонд цауты йеддæмæ, ацы уынаффæ прокуратурæйы совет куы рахæсса, уæд. Генералон прокуроры бардзырд/прокуратурон советы бардзырд хъуамæ фехъусын кæной прокуратурæйы æмкусæгæн, кæцыйæн снысан кодтой дисциплинарон æфхæрд. Генералон прокуроры бардзырд/прокуратурон советы бардзырд дисциплина​рон æфхæрд снысан кæныны фæдыл хъахъхъæд цæуы прокуратурæйы æмкусæджы сæр​магонд хъуыддаджы.

18. Прокуратурæйы æмкусæгæн дисциплинарон æфхæрд нæ уæвыныл нымад цæуы, кæд æфхæрды снысан кæнынæй 1 аз рацыд æмæ уымæн ног дисциплинарон æфхæрд нысан​гонд не ‘рцыд.

19. Дисциплинарон æфхæрды хуызæй æрныллæг кæныны кæнæ ноджы дæлдæр рангмæ раивыны цауы, æфхæрд æххæст кæныны æмгъуыды аивгъуыд нæ расайы æфхæрды сны​санмæ уæвæг бæрнон бынаты кæнæ рангы сног кæныны.

20. Генералон прокуроры бардзырд/прокуратурон советы бардзырд дисциплинарон æфхæрды снысан кæныны фæдыл гæнæн ис бахъастгонд æрцæуа тæрхондонмæ 1 мæйы æмгъуыдмæ бардзырдимæ базонгæйы бонæй закъонæй сфидаргонд фæткмæ гæсгæ.

21. Дисциплинарон æфхæрды сарæзты тыххæй бардзырды/барамындыл бахъаст кæ​нын нæ расайы спайдагонд æфхæрды æххæст кæныны æрлæуды.

22. Æфхæрдæххæсткæнинаг прокуратурæйы æмкусæджы тыххæй пайдагонд нæ цæуы разæнгардгæнæн мадзæлттæ, ацы закъоны 78-æм статьяйы «д» дæлпунктæй нысангонд мадзалы йеддæмæ.   
23. Æфхæрдæххæстгонд прокуратурæйы æмкусæгæн:  
а) радон паддзахадон специалон хуындад лæвæрд нæ цæуы;

б) нæ уæлдæр кæны йæ ранг кæнæ кълас:  
в) мызды æфтуан ын лæвæрд нæ цæуы.

24. Уагъд нæ цæуы æфхæрдæххæстгонд прокуратурæйы æмкусæджы раразмæ кæнын.  
25. Прокуратурæйы æмкусæгæн æмгъуыдæй раздæр гæнæн ис ист æрцæуа дисципли​н​а​р​он æфхæрд ацы закъоны 78-æм статьяйы нысангонд цауты. Дисциплинарон æфхæрд æрцæудзæн ист æмбæлон бардзырдæй/барамындæй. Ацы бардзырд/барамынд хъуамæ фехъусын кæной прокуратурæйы æмкусæгæн, кæцыйæн снысан кодтой дисципли​на​рон æфхæрд.

26. Дисциплинарон æфхæрды æмгъуыдæй раздæр сисыны фæдыл бардзырд/барамынд хъахъхъæд цæуы прокуратурæйы æмкусæджы сæрмагонд хъуыддаджы.

Гуырдзыстоны 2021 азы 22 июны органон закъон №665 – веб-фарс, 24.06.2021аз.
Гуырдзыстоны 2021 азы 30 декабры органон закъон №1339 – веб-фарс, 13.01.2022аз.
Статья 77. Дисциплинарон кондад   
1. Прокуратурæйы æмкусæг куыстадон дисциплинæйы халыны, æнæмбæлон миты са​рæзты кæнæ-та закъонæй бахæсгонд хæсы куы нæ сæххæст кæна кæнæ æнæмбæлонæй сæххæсткæныны цауы генералон прокуратурæйы генералон инспекци (дарддæр – гене​ралон инспекци) ауадздзæн куыстадон басгæрст.

2. Генералон инспекци дзуапдæттæг у генералон прокуроры раз.

3. Куыстадон басгæрсты бындур гæнæн ис уа кæцыфæнды хуызы информаци проку​рату​рæйы æмкусæджы дисциплинарон фыдракæнды кæнæ æндæр закъонхæлды сарæ​з​ты тыххæй.
4. Куыстадон басгæрсты фæлгæтты генералон инспекцийæн бар ис:

а) æрсида прокуратурæйы æмкусæг кæнæ кæцыфæнды гоймаг æмæ райса басгаринаг факты фæдыл æмбарынгæнæнтæ;   
б) бамбарын кæна гоймагæн йæ бар, нæйы зæгъа æмбарынгæнæн раттыныл;  
в) æркура фарстæйы сахуыр кæнынæн хъæугæ алы æрмæг, документ кæнæ информаци;  
г) специалон зонындзинады бахъуыды цауы, æрсида æмæ райса консультаци специа​ли​стæй;  
д) куыстадон басгæрсты фæдыл хатдзæг сараза;

е) сæххæст кæна закъонæй нысангонд æндæр барлæвæрдтæ.

5. Куыстадон басгæрсты фæстиуæгæн дисциплинарон æфхæрд пайда кæныны фæдыл хат​дзæг бавдыст цæуы генералон прокурормæ.

6. Генералон прокурор прокуратурæйы æмкусæджы ныхмæ дисциплинарон æфхæрд пай​да кæныны фæдыл хатдзæг æркæсынмæ бадæтты карьерæйы уагдæттыны, этикæ​йы æмæ разæнгард кæныны советмæ.

7. Прокуратурæйы æмкусæг, кæцыйы дисциплинарон бæрндзинады фарсты равзарын, барджын у æмбарынгæнæнты раттынын  æрбацæуа Советы æмбырдмæ. 

8. Советы уынаффæйæ æмæ æмбырды хайадисджыты разыдзинадæй гæнæн ис советы æм​бырды аудио/видео фысты.

9. Советы уынаффæ ист цæуы хъæлæсты фылдæрадæй, æргом халæппæрстæй. Гене​ра​л​он прокурор халæппæрсты хайад нæ исы. Советы уæнгæн бар ис халæппæрсты хайа​ди​сынæй йæхи баурома.

10. Советы уынаффæ, кæцыйæн ис рекомендацион ахаст, бавдыст цæуы генералон про​курормæ.

Статья 78. Разæнгарды формæтæ  
Прокуратурæйы æмкусæджы куыстадон хæсы æнтыстджынæй æххæст кæныны æмæ æндæр æнтыстытæм разæнгард кæнынæн пайда кæнынц ахæм мадзæлттæй:

а) бузныджы ныхæстæ расидын;

б) æхцайæ преми кæнæ зынаргъ лæварæй схорзæхджын кæнын;  

в) 10 къæлиндарон боны бæрц уæлæмхас фидгæ улæфт раттын;

г) æмгъуыдæй раздæр радон паддзахадон специалон хуындады раттын;

д) дисциплинарон æфхæрд æмгъуыдæй раздæр сисын;

е) æхсæнгарзæй схорзæхджын кæнын; 

ж) «Прокуратурæйы кадджын æмкусæджы» хуындады дæттын æмæ æмбæлон риуыл​дарæн нысанæй схорзæхджын кæнын;

з) уæлдæр паддзахадон специалон рангмæ раразмæ кæнын;

и) Гуырдзыстоны паддзахадон хорзæхмæ бавдисын.

Статья 79. Реорганизаци  
1. Хуыздæр хицауиуæгады сифтонг кæныны тыххæй, реорганизацийы уынаффæйы райсы æмæ реорганизацийы фæткы сфидар кæны генералон прокурор.

2. Реорганизаци нæй гæнæн æмæ суа прокуратурæйы æмкусæджы прокуратурæйæ ссæ​рибар кæныны бындур, ацы закъонæй снысангонд цауты йеддæмæ.
Сæр XXI
Прокуратурæйы æмкусæджы социалон хъахъхъæнынад  
Статья 80. Социалон хъахъхъæнынад   
1. Прокуратурæйы æмкусæджы социалон хъахъæд Гуырдзыстоны Конституцийæ, ацы закъонæй æмæ Гуырдзыстоны æндæр барадон акттæй гарантигонд цæуы.

2. Паддзахад ифтонг кæны прокуратурæйы æмкусæджы социалон хъахъхъæнынад.

3. Прокуратурæйы æмкусæджы цæрæнбоны æмæ æнæниздзинады фæдзæхстад, афтæ-ма йæ бинонты уæнгты (æмкъай æмæ æнахъом хъæбул/кæнгæ хъæбул) медицинон фæдзæх​стад æнæмæнгхъæугæ у, кæцыйы прокуратурæ финанс кæны прокуратурæйæн снысан​гонд фæрæзтæй, фæдзæхстадон организациимæ арæзт бадзырды бындурыл, закъонæй сфидаргонд фæткæй.

4. Прокуроры/прокуратурæйы фæдагурæджы медицинон лæггæдты хæрдзтæ, кæцытæ фæдзæхстадон бадзырдмæ гæсгæ бафидыны бар нæй, сæрмагонд цауты, генералон прокуроры уынаффæйæ, бафиддзæн прокуратурæ.

5. Прокурор/прокуратурæйы фæдагурæг, кæцы æххæст кæны куыстадон барлæвæрды иудадзыг цæрæнбынатæй хицæн территориалон иуæджы, цыран уымæн нæй цæрæн фатер, паддзахад гæнæн ис сифтонг кæна уый æнæмæнгхъæугæ цæрæн фæзуатæй кæнæ-та йын бафида уый тыххæй хъæугæ хæрдзтæ.

6. Прокуратурæйы æмкусæг пайда кæны æрвылазон фидгæ улæфтæй 30 къæлиндарон боны бæрцæй.

7. Прокуратурæйы æмкусæгæн бар ис, прокуратурæйы системæйы æддейæ уæвæг профессионалон рæзты программæйы хайадисынæн 5 азы иу хатт спайда кæна фидгæ улæфтæй иуылфылдæр 3 мæйы.    

71. Прокуратурæйы æмкусæгæн бар ис, прокуратурæйы системæйы æддейæ уæвæг про​фессионалон рæзты программæйы хайадисынæн 5 азы иу хатт спайда кæна æнæфидгæ улæфтæй иуылфылдæр 1 азмæ.    

8. Прокурор, прокуратурæйы фæдагурæг æмæ уынаффæгæнæг пайда кæнынц æмбæлон æмвæзады тæрхондоны тæрхонгæнæджы æппæт уæлбартæй, фæлæ генералон прокурор, йæ фыццаг хæдивæг æмæ хæдивджытæ та пайда кæнынц Гуырдзыстоны уæлдæр тæр​хон​доны сæрдары æмæ йæ хæдивджытæн лæвæрд уæлбартæй.

9. Прокуратурæйы æмкусæджы æртагæй, автомашинæйæ æмæ æндæр уæлбартæй сиф​тонг кæныны фæткы бæлвырд кæны генералон прокурор.   

10. Прокуратурæйы æмкусæгæн лæвæрд цæуы паддзахадон компенсаци «Паддзахадон ком​пенсацийы æмæ паддзахадон академион стипендийы тыххæй» Гуырдзыстоны закъ​онæй снысангонд фæткæй æмæ бæрцæй. 
Гуырдзыстоны 2023 азы 30 ноябры органон закъон №3885 – веб-фарс, 19.12.2023аз.
Статья 81.​ Куысты мызд  
1. Прокуратурæйы æмкусæджы гонорар (прокурор æмæ прокуратурæйы фæдагурæгæй дарддæр) хъуамæ уа мызд, мызды æфтуан, Гуырдзыстоны паддзахадон куыстуаты тых​хæй закъонæй снысангонд цауты та – къæпхæны æфтуан æмæ æхцайы хæрзиуæг. Прокуратурæйы профессионалон паддзахадон æмкусæджы гонорармæ ма гæнæн ис æмæ хауа хуындадæн снысангонд мызд æмæ стажмæ æфтуан, кæцыйы бæрц снысан кæны генералон прокурор.

2. Прокурор æмæ прокуратурæйы фæдагурæджы куысты мыздмæ хауы официалон мызд, мыздмæ æфтуан æмæ æхцайы хæрзиуæг. Гæнæн ис æмæ йæм хауа хуындады æфтуан дæр, хуындадæн снысангонд мызд æмæ стажон æфтуан, кæцыты бæрц сбæлвырд кæндзæн генералон прокурор.

3. Прокуратурæйы æмкусæгæн мыздмæ æфтуаны бæрц, уæлæмхас куыст кæнæ/та уæл​æм​хас функцитæ хынцгæйæ, афтæ-мауæлдай бæрнон функционалон куысты уаргъ хын​цгæйæ, генералон прокурор рахицæнгонд куысты мыздты фонды фæлгæт​ты сбæлвырд кæны.

4. Прокуратурæйы æмкусæгæн (прокуратурæйы прокурор æмæ фæдагурæгæй дарддæр) мыздмæ æфтуан лæвæрд цæуы Гуырдзыстоны закъæттæм гæсгæ «Паддзахадон куыс​туаты тыххæй» æмæ «Паддзахадон уагдæтты куысты мызды тыххæй».

5. Прокурор/прокуратурæйы фæдагурæг, кæцы æххæст кæны рæстæгмæ нæуæвæг проку​ра​турæйы æмкусæджы функцитæ æмæ йæхи куыстадон хæстæй (æндæр функцитæ æх​хæст кæнынæй) ссæрибаргонд цæуы, уæд ын фидынц нæуæвæг гоймаджы официалон мызд, кæд уый йæхи куыстадон мыздæй фылдæр у, уæд. Кæд æмæ рæстæгмæ нæуæвæг прокуратурæйы æмкусæджы официалон мызд у уымæн йæхи мыз​дæй къаддæр, уæд прокуратурæйы уый чи баивта, уыцы прокурор/фæдагурæджы официалон мыздæй, уæд йæ ивæг гоймагæн баззайдзæн йæхи официалон мызд. Прокурор/прокуратурæйы фæд​агурæг, кæцы æххæст кæны рæстæгмæ нæуæвæг прокуратурæйы æмкусæджы функцитæ, йæ куыстадон хæстæй (уæлæмхас функцитæ æххæст кæнынæй) ссæрибар кæнгæйæ, уымæн фидынц йæхи официалон мыздæй уæлдай ма æфтуан дæр.  
6. Нæй гæнæн фæкъаддæр кæнын прокуроры/прокуратурæйы фæдагурæджы мызд йæ барлæвæрды æмгъуыдмæ, ацы закъоны 76-æм статьяйы 9-æм пункты «в» дæлпунктæй нысангонд цауты йеддæмæ.

7. Прокуроры/прокуратурæйы фæдагурæджы (прокуратурæйы стажерæй дарддæр) куыс​тадон мызды бæрц нæй гæнæн æмæ уа къаддæр бындурон куыстадон мызды 1,2 коэффициентыл схатт кæнынæй.

Гуырдзыстоны 2023 азы 30 ноябры органон закъон №3885 – веб-фарс, 19.12.2023аз.
Статья 82. Æххуыс фæмарды кæнæ фæцæфы цауы  
1. Прокуратурæйы æмкусæг йæ куыстадон хæстæ æххæст кæнгæйæ куы амæла, уæд йæ бинонтæн (ныййарджытæ, цардæмбал, хъæбул/кæнгæ хъæбул кæнæ ахæм нæ уæвыны цауы – бындар) лæвæрд цæуы паддзахадон бюджетæй иухаттон компенсаци 15 000 ларийы бæрц.

2. Прокуратурæйы æмкусæг йæ куыстадон хæстæ æххæст кæнгæйæ йæ буары хъыг​дард кæнæ йе ‘нæниздзинад æндæр хуызы куы бахъыгдара, кæцыйы фæстиуæгæн нымад æрцæудзæн инвалидыл кæнæ куы фæцæф уа, уæд ын лæвæрд цæуы иухаттон ком​пенсаци 7 000 ларийы бæрц. Компенсаци дæттыны фæтк регуляцигонд цæуы ацы закъо​ны 80-æм статьяйы 10-æм пункты нысангонд фæткмæ гæсгæ.

3. Прокурор/прокуратурæйы фæдагурæг официалон хæстæ æххæст кæныны рæстæджы кæнæ официалон архайды фæдыл цæфты фæстиуæгæн куы фæзиан уа кæнæ куы амæла, уæд йæ бинонтæн (ныййарджытæ, цардæмбал, хъæбул/кæнгæ хъæбул кæнæ ахæм нæ уæвыны цауы – бындар) лæвæрд цæуы иухаттон компенсаци паддзахадон бюдже​тæй 100 000 литры бæрц.

4. Прокуратурæйы æмкусæгæн (йæ бинонты уæнгæн) официалон хæстæ æххæст кæны​ны фæдыл зиан æххæстæй фидынц паддзахадон бюджетæй, закъонæй сфидар​гонд фæткмæ гæсгæ, кæцыйæ домæны бары дæр прокуратурæйы æмкусæгæн (йæ бинонты уæнгæн) ис зиан æрхæссыны бонæй 1 азы æмгъуыдмæ. 

Статья 83. Паддзахадон специалон хуындадтæ æмæ лæвæрды фæтк  
1. Прокурорæн, прокуратурæйы фæдагурæгæн æмæ прокуратурæйы профессионалон пад​дзахадон кусæгæн лæвæрд цæуы паддзахадон специалон хуындадтæ цы бынаты кусы, квалификаци, стаж, снысангонд хæстæ æнтыстджынæй æххæст кæныны кæнæ сæрмагонд сгуыхтдзинæдтæм гæсгæ.

2. Паддзахадон специалон хуындадтæ дæттыны æмæ сæ цух кæныны фæтк бæлвырд​гонд цæуы Гуырдзыстоны закъондæттынадæй.

3. Прокуроры æмæ прокуратурæйы фæдагурæджы паддзахадон специалон хуындадтæ æм​бæ​лон сты уагдæтты кусджыты паддзахадон специалон рангимæ, кæцытæ нысан​гонд сты Гуырдзыстоны паддзахадон специалон хуындадты тыххæй закъоны фыццаг стать​яйы 2-аг пункты.
Хай VII
Хатдзæгон æмæ ивгæ уагæвæрдтæ  
Сæр XXII
 Ивгæ уагæвæрдтæ  
Статья 84. Ивгæ уагæвæрдтæ  
1. Гуырдзыстоны юстицийы министрады системæйы уæвæг паддзахадон дæлбæрнадон уагдон – Гуырдзыстоны прокуратурæ реорганизацигонд æрцæудзæн æмæ арæзт цæуы куыд хæдбар орган – Гуырдзыстоны прокуратурæйæ.

2. Гуырдзыстоны прокуратурæ у Гуырдзыстоны юстицийы министрады системæйы уæвæг паддзахадон дæлбæрнадон уагдоны – Гуырдзыстоны прокуратурæйы юриди​кон бындар.

3. Гуырдзыстоны прокуратурæ сифтонг кæны Гуырдзыстоны юстицийы министрады системæйы уæвæг паддзахадон дæлбæрнадон уагдоны – Гуырдзыстоны прокуратурæ​йы уагдоны уæвæг хъуыддæгты фæуд.

4. Гуырдзыстоны прокуратурæ ифтонг кæны æмбæлон закъоныдæлбар барадон актты ацы закъонмæ гæсгæ.

5. Ацы статьяйы 4-æм пункты банысангонд мадзæлтты реализацимæ Гуырдзыс​тоны юстицийы министры рдыгæй арæзт нормативон акттæ бахъахъхъæндзысты сæ юри​ди​кон тых.

6. Ацы закъон йæ тыхы бацæуыны бонæн, Гуырдзыстоны хицауад сифтонг кæны Гуыр​дзыстоны юстицийы министрады системæйы уæвæг паддзахадон дæлбæрнадон уаг​доны – Гуырдзыстоны прокуратурæйы бюджетон фæрæзты Гуырдзыстоны за​къон​дæттынадæй сфидаргонд фæткæй Гуырдзыстоны прокуратурæмæ адæттын.

7. Ацы закъон йæ тыхы бацæуыны бонæн, Гуырдзыстоны экономикæйы æмæ æнæ​фæ​цу​дгæ рæзынады министрад сифтонг кæны Гуырдзыстоны прокуратурæйы функ​ци​онирадæн æнæмæнгхъæуæг (се ‘хсæн, Гуырдзыстоны юстицийы министрады уæвæг паддзахадон дæлбæрнадон уагдоны – Гуырдзыстоны прокуратурæйы балансыл фик​си​р​​гонд) мулкы Гуырдзыстоны закъондæттынадæй сфидаргонд фæткæй Гуырдзы​стоны прокуратурæйæн адæттын. 

8. Ацы закъоны архайынадæй уайтагъд генералон прокуроры барлæвæрды райсы ацы закъон йæ тыхы бацæуыны рæстæджы нысангонд сæйраг прокурор барлæвæрды баз​зайæг æмгъуыдмæ.

9. Юстицийы министр прокуратурæйы советы сæрдары бынат бахъахъхъæны, цалын​мæ ног сæрдар æвзæрст нæ æрцæуа, кæцы æвзæрст æрцæудзæн ацы закъонæй сны​сангонд фæткмæ гæсгæ, ацы закъон йæ тыхы бацæуыны бонæй 1 мæйы æмгъуыдмæ.

10. Ацы закъоны архайынадæй уайтагъд прокуратурæйы советы уæнгтæ сæ барлæ​вæр​ды бахъахъхъæнынц прокуратурæйы советы уæнгы барлæвæрдты æмгъуыдмæ.

11. Ацы закъоны архайын райдыд нæ расайдзæн прокуратурæйы æмкусджы барлæвæ​р​ды æрурæды, уыдон нымад цæуынц прокуратурæйы æмкусджытыл æмæ сæ ногæй сны​сан кæндзысты æмбæлон бæрнон бынæттыл.  
12. 2019 азы 1-аг ноябрмæ прокуратурæйы æмкусæджы рдыгæй сарæзт фыдракæнды, фæдагуырдон юрисдикцимæ гæсгæ, Гуырдзыстоны прокуратурæйы рдыгæй æвзæрст цæуы.

Гуырдзыстоны 2018 азы 27 декабры органон закъон №4257 – веб-фарс, 29.12.2018аз.
Гуырдзыстоны 2019 азы 28 июны органон закъон №4902 – веб-фарс, 28.06.2019аз.
Сæр XXIII
Хатдзæгон уагæвæрдтæ  
Статья 85. Хатдзæгон уагæвæрдтæ  
1. Ацы закъон йæ тыхы бацæудзæн Гуырдзыстоны радон президентон æвзæрстыты сæв​зæрст Гуырдзыстоны президенты ардбахæрды фæстæ.

11. (Ист у – 30.12.2021, №1339).

2. Ацы закъон йæ тыхы бацæуынæй уайтагъд тыхсæфтыл нымад æрцæуæд «Прокурату​рæйы тыххæй» Гуырдзыстоны 2008 азы 21-аг октябры закъон (Гуырдзыстоны закъон​дæттæн Мацне, № 27, 27.10.2008, ст. 170).

Гуырдзыстоны 2018 азы 27 декабры органон закъон №4257 – веб-фарс, 29.12.2018аз.
Гуырдзыстоны 2021 азы 30 декабры органон закъон №1339 – веб-фарс, 13.01.2022аз.
Гуырдзыстоны президент 

Маргвелашвили Гиорги

Кутаис,

30 ноябрь 2018 аз.

